
0,1 Eines liedeſ ich beginne
0,2 in ſente marien minne
0,3 der ewigen chuniginne.
0,4 div gerûche· oͮch min ſinne·
0,5 vnd mine bruſte erreinen.
0,6 uor allerſlahte maᵉile.
0,7 daz ich nuͦ mûze· ſcriben.
0,8 uon ir div allen wiben.
0,9 die itewize hat benomen.
0,10 daz der tot was bechomen.
0,11 uon dem erſten wibe indie werlte.
0,12 ſit wart div here maget erw[e]lte
0,13 darzu daz bediu man vnt wîp.
0,14 daz lieht vnd den ewigen lip.
0,15 mit dᵉr warhêit muͦſe ſchoͮwen
0,16 dazir vil tivrer froͮen.
0,17 ſi gebar den waren ſunnen.
0,18 ſi iſt aller gnaden ŵnn[e][.]
0,19 wie wol ſi iz allez under uie
0,20 ſwaz Ęua [ſunde]n ie beg[ie]
0,21 [w]an ſi hat gebuͦzet wol den [ual]
0,22 [ir] chuſke luhtet uber al.
0,23 nu ſchulen [wir] ir getruen.
0,24 wande wir in dem tode buwen
0,25 daz ſi unſ ellenden.
0,26 mege wider hemi geſenden.
0,27 unt unſ geruche wiſen.
0,28 zu dem vrônen paradiſe.
0,29 da froͮe ęua uz geui[el][.]
0,30 abdem mere chan ſi den chiel.
0,31 wol bringen vnt geleiten.
0,32 vz den ſorgen unt dᵉn arbe[it]en[.]
0,33 [ze]der h[ime]liſche[n] borte.
0,34 mit d[em] gotes w[or]t[e]
0,35 [ir] wart div [warh]eit geſaget.
0,36 ſie iſt muͦter [und] [mage]t.
0,37 ſine hat der engel niht betrogen.
0,38 got hat daz ir ſpunne geſogen.

0,39 abe ir uil reinen bruſten.
0,40 die mannes nie geluſte.
0,41 noh nehêiner ſunden teil.
0,42 ſie iſt iemer muter ane maᵉil·
0,43 uon ewen unt zeêwen.
0,44 wir ſchulen ſie anruͦfen v̄ flegen.
0,45 “Himeliſchiv frowe.
0,46 mit geiſtlichem tôwe.
0,47 begîuz den minen gedanch.
0,48 daz ich din lob vnd din geſanch.
0,49 ein teil gemeren muͦzze.
0,50 unt hilf mir daz ich gebuzze.
0,51 daz unreht daz ich ie begie
0,52 wan ich gezwiuelot nie.
0,53 an dir noh an dinem chinde.
0,54 des la mich gnadᵉ vinden
0,55 vnt la mich oͮh geniezen.
0,56 daz dunie [ne] [irliez]e
0,57 deheinen irdiſken man.
0,58 der dich [ze] [uo]get wolte han
0,59 du biſt liehter denne [der] [ta]ch.
0,60 aller tu ogende wáz unt ſmach.
0,61 fliv[zet] [uz] diner ſcʰozze.
0,62 nu bedenche froͮe gᵒzze.
0,63 waz dir der engel brahte.
0,64 do got andir be[d]ahte.
0,65 aller menniſken not.
0,66 unt dir die mandunge enbot.
0,67 inditze chlagel liche tal.
0,68 daz er dich ze eínem ſa[l]
0,69 im ſelben wolte wihen.
0,70 wîe mahteſtu mir uerzihen.
0,71 guͦter rede vnt guter liſte.
0,72 dv biſt div ober iſte.
0,73 nach gotes magenchrefte.
0,74 daz liet ich anhefte.
0,75 vf dine gnade uolle.
0,76 dv biſt daz tov in gedeonis wolle.”
0,77 Nv wil ich ivdᵉn orthaben.
0,78 bediv chunden vnde ſagen.
0,79 daz ich die materige.
0,80 mit himiliſkem herige.
0,81 vnd div ſtarchen maᵉre
0,82 al deſte baz bewaᵉre.
0,83 matheus ewangeliſte.
0,84 der ſcreip iz uon chriſte.
0,85 und uon der muͦter dı ͮ in truch.
0,86 dannen ſcreib er zeichen gnuͦch.

0,87 doh was div rede betŵngen.
0,88 in ebreiſker zunge.
0,89 untze an ſant ieronimū.
0,90 der tet daz durhden gotes ſun.
0,91 vnt durh zweir biſcoffe rat.
0,92 daz er daz liet gewitert hat.
0,93 in die ſenften latine.
0,94 daz wazzer wart da ze wîne.
0,95 dı ͮ milch verwandelt ſich in daz ole.
0,96 do er unſ ſcreib alſo wole.
0,97 dı ͮ ŵſte wart erbûwen.
0,98 do diſiv rede nıwͮe.
0,99 v[z] wart gechundet.
0,100 des het in geſchundet.
0,101 chromatiꝰ vnd eliodorus.
0,102 die biſgofe hi[e]zen alſus.
0,103 die ſanten im ir [b]rîef.
0,104 daz er die ſchrift div ê da ſlief.
0,105 mit bredige muſe erwechen.
0,106 vnt die ſvzen lere endechen.
0,107 div ê waſ beſchatwôt.
0,108 dı ͮ goteschint ir brot.
0,109 vnt ir ſpiſe f unden dar an.
0,110 der ingewnden chunchlich vân.
0,111 der wart [do] wol begreifet
0,112 vnd fvͦr daz here geweifet.
0,113 daz div crhiſtenlichı ͮ ſcháre enſamet
0,114 muͦſe ilen dáre
0,115 ze geiſtlichem ſtûrme
0,116 gegen dem lintwrme.
0,117 da d[er] ſige ſcholt ergén.
0,118 uon der [vin]ſter ſchulen oͮch wir erſten.
0,119 zedem ewigem liehte
0,120 got geſchuf uns uon niehte
0,121 der iſt unser vater guter
0,122 nv bittet ſine muͦter.
0,123 daz ſie unſ hie behvͦte.
0,124 mit ir tvſentvaltiger gvͦte
0,125 Der laᵉr̂e heizet ieronimus.
0,126 der im gezimbe[rt] hat ein hus.
0,127 mit diſem búche hinze got.
0,128 ſwaz matheus der frone bot
0,129 ebreiſken livten uorſaget.
0,130 dirre herre dᵉs niht verdaget
0,131 inder rehten latine
0,132 von dem ewígem [ur]ſchine.
0,133 er chun[d]e wole choſen
0,134 [uon] [der] [lilien] vnt uon der roſen.

0,135 dı ͮ der [dorne] [nie][n] [hat].
0,136 nv wolt ovch ich den [ir] [rat]
0,137 [vnt] [ir] [helfe]
0,138 ſuchen. obe ſi dᵉ[s] wolte ruchen.
0,139 daz ich mit dvtiſker rede.
0,140 daz buch braᵉhte her zewege.
0,141 daz ſie iz alle muſen lesen.
0,142 die goteſ kint wellent we⸗ſen.
0,143 v̄ ovch megen ſchowen.
0,144 die laigen vnt die frowen.
0,145 ſmechen vnderuinden.
0,146 von dᵉm frone kinde.
0,147 daz im die muter erchoſe.
0,148 dı ͮ ir magetum nie uerloſe.
0,149 vnt niemer mak verlieſen.
0,150 an der megen wir wol chieſen.
0,151 wie rehte gnaᵉdich ſie ſi.
0,152 der daz chint ſit⸗zet bi.
0,153 daz bediv lev vnt lamb iſt.
0,154 ob allen dingen zeoberiſt.
0,155 bediv leben vnt tot.
0,156 hirt vnt lebentigez brot.
0,157 tov vnde bluͦme.
0,158 gelt vnde ruͦwe.
0,159 wenich vnt michel.
0,160 uor allen ſunden ſicher.
0,161 vater unſer gotes ſun.
0,162 ein⸗valte vnde wîſtum.
0,163 groz vnt chleine.
0,164 daz iſt er alterſeine.
0,165 der unſ in noten erſchêin.
0,166 er nam hie fleiſh vndᵉ bein.
0,167 vnt die reinē menniſkeit.
0,168 hohet er mit dᵉr gotheit.
0,169 von der erde hinze himele.
0,170 an ſines uaters ge⸗ſ idele.
0,171 do wart dı ͮ helle zebrochen.
0,172 v̄ wrdᵉn wir errochen.
0,173 an dem t[ievil] dᵉr unſ bant.
0,174 des loben wir den hei[lant]
0,175 [ſin] [ge]zelt ſtuͦnt in dᵉr ſunne.
0,176 beſigelt [iſt] [der] [brun]ne.
0,177 ungebrachot iſt der anger.
0,178 ir chordᵉr hat ertotet dᵉn ſlangeN
0,179 Den nit wil ich uerdingen.
0,180 untze ich fure brínge.
0,181 diſiv ſeltſaᵉnen w[or]t.
0,182 ſwaz matheus ſchreib dort.

0,183 den ebr[eiſ ]chen liuten.
0,184 daz wil ich iv bedivten.
0,185 mi[t] [d]er helfe v̄ uolleiſte.
0,186 des heili⸗gen geiſtes·
0,187 ich weiz wol des tiêvels ſtrít.
0,188 diche wanthalſen git.
0,189 boſez nítbechen.
0,190 vnt eitirgez hechen.
0,191 der unuerwizzenne dîet.
0,192 daz ſi ſchelten div liet.
0,193 div inwiſlich͛ ahte.
0,194 vergelten niemen maᵉhte.
0,195 noh mit grozem guͦte wîder wegen.
0,196 die wane ich dᵉn flûch fvr den ſegen.
0,197 uone got. enpfahent.
0,198 die ſich dar an uergahent.
0,199 ſwer ditze liet beſpreche.
0,200 ſaᵉnt matheꝰ muͦz ez rechē.
0,201 dᵉr ez zem erſten ſchreib.
0,202 unt dᵉn irretúm ver⸗treib.
0,203 den manichei ivnger ſatzte.
0,204 do er ſine zunge watzte.
0,205 in upigez choſe.
0,206 doh wolt die rede boſe.
0,207 dı ͮ chriſtenheit niht enpfahē.
0,208 do ſie die luge ſahen.
0,209 der ivnger hiez leucio.
0,210 [vnt] [wart] uerworfen alſo.
0,211 daz ſin redᵉ iſt beg[raben]
0,212 [vnt] [ſie] [n]îemen getar ſagen.
0,213 wan ſi mit d[urren] [z]wien ſtat.
0,214 nv ſi dᵉr wrze nien hat.
0,215 matheus der ewangeliſte.
0,216 nam im ſo lange friſte
0,217 untze er ez vil rehte gar erfvͦre.
0,218 daz weder moſ noh mvͦre.
0,219 ſinı ͮ worte enmach getruben.
0,220 des lat oͮch ivh genuͦgen.
0,221 vnt ſant ieronimi lere.
0,222 die mugen iv gehelfen an dᵉr ſele.
0,223 bi den ſelben citen.
0,224 got enwaſ niht chundich witen.
0,225 wan eine erch⸗ant in iudea.
0,226 fremide was er anderſwa.
0,227 do waſ der heidenſchefte vil.
0,228 die des tieueles ſpil.
0,229 anden abgoten begiengen.
0,230 des ovh ſie ſcaden gevîengen.

Referenzkorpus Mittelhochdeutsch v2.0 (https://linguistics.rub.de/rem) 5

https://linguistics.rub.de/rem


M241Y: Priester Wernher: Driu liet von der maget (D) Diplomatischer Lesetext

0,231 amdᵉm libe vnt an der ſele.
0,232 do behielt die gotes é.
0,233 div iſraheliſke diet.
0,234 als in moýſes geriet.
0,235 vndᵉ ir vater habraham[.]
0,236 dᵉm waren ſie gehorſam.
0,237 ýſaac vnd iacob danah.
0,238 der hinze hímele ſah.
0,239 ein leiter uon der erde geríhte.
0,240 da got zeſiner geſihte.
0,241 ſelbe wider in ſprah.
0,242 wnders im oͮh mere geſcah.
0,243 do er den engel gevie.
0,244 unt in des mor[gen]ſ nienlîe.
0,245 untze er in geſegenot.
0,246 div [huf ] [im] [dor]⸗rot.
0,247 da in dᵉr engel druhte.
0,248 hin [naher] [er] ſie geruhte.
0,249 zeeinem urchunde
0,250 hin[chen] do begunde.
0,251 der heilige patriarche.
0,252 des wnderot ſtarche.
0,253 allez ſ[in] ge[ſlaᵉhte]
0,254 [als] ez vil wol mahte.
0,255 ſie wrden des [gefroͮw]et.
0,256 daz er was beſcowet.
0,257 uon gotes [anblike][.]
0,258 [ſi] ſuhten uenie dicke.
0,259 gegen den [himiliſg]en choren.
0,260 hie muget. ir wnder hor[en][.]
0,1139 daz muze mir beſcheinen.
0,1140 wie ih in ſchul loben v̄ meineN.
0,1141 Edaz got menniſke wrde.
0,1142 ane ſuntliche bur⸗de.
0,1143 ſwie gut die livte waᵉr̂en.
0,1144 v̄ dı ͮ kint die ſie gebaren.
0,1145 doh begen wir ir dulte niht.
0,1146 wizzet ir umbe welhe geſciht·
0,1147 warumbe wir daz miden.
0,1148 daz wir ſie niht viren.
0,1149 noh in div ere geſatzet iſt.
0,1150 untze unſer herre crhiſt.
0,1151 ſie ſelbe erledigot.
0,1152 uz angeſtlicher not.
0,1153 dvrh des erſten mannes ſunde.
0,1154 waſ daz tîef abgrunde.
0,1155 gerîchet uon den ſelen·
0,1156 die muſen dar cheren.

0,1157 ſolhe v̄ ſameliche.
0,1158 bedı ͮ arme vndᵉ riche.
0,1159 do wart nehein gebein.
0,1160 ſo luter noh ſo rêin
0,1161 daz daz maᵉhte bewarn.
0,1162 ſine muͦſen alle dar uarn.
0,1163 v̄ mit langem ſere erbîten.
0,1164 der oſter⸗lichen zite.
0,1165 daz daz ewige vrſchin.
0,1166 erluhte enmitten vnder in.
0,1167 v̄ des cruces inſigele.
0,1168 daz zaᵉichen uon himile.
0,1169 der helle gewalte entrante.
0,1170 die ſele erloſte. den tievil geſchante.
0,1171 do hiez got uber die ſinen.
0,1172 ein michel lieht erſchinen.
0,1173 ein groze berhtel vn̄ glaſt.
0,1174 nu horet wie des cruciſ aſt.
0,1175 v̄ der vil heilige ſtam.
0,1176 erlediget wib v̄ man.
0,1177 ſit der heilig aller heiligon.
0,1178 bedı ͮ ſieh vn̄ lon.
0,1179 aller dᵉr werlte erzeigte.
0,1180 dı ͮ ſih zu im geneig⸗te.
0,1181 vnt dı ͮ helle zebraſte.
0,1182 ſit wart unſ dı ͮ uaſte.
0,1183 geboten v̄ dı ͮ banvire.
0,1184 durh die holden ſine.
0,1185 die ſolhı ͮ werch worhten.
0,1186 daz ſie den tot nien uorhten.
0,1187 durh die gotes minne.
0,1188 moýſes v̄ ſin geſinde.
0,1189 die dauor lebeten.
0,1190 ſwie vil tugende ſie pflegeten.
0,1191 ir dulte doh nieman begat.
0,1192 div an ir iarzite geſtát.
0,1193 wand ſie den nie geſahen.
0,1194 des ſie zeherren iahen.
0,1195 der ſit undᵉr menniſkē gîe.
0,1196 v̄ ſih crucigen lie.
0,1197 durh liebe dᵉr chriſten⸗heit.
0,1198 dı ͮ nu wît iſt vn̄ breit.
0,1199 David v̄ habraham.
0,1200 daz waren furſten lo[b][esam]
0,1201 ýſaac v̄ ioſue.
0,1202 vnd iacob inder alten ê.
0,1203 ioh dı ͮ tohter ýſachar.
0,1204 div unſer froͮen gebar.

0,1205 v̄ ir uater ioachim.
0,1206 die heten allen ir ſin.
0,1207 an got ſtarche gewendet.
0,1208 des enwrden ſie niht geſchendet.
0,1209 ſie ſint inme himelriche.
0,1210 dē en⸗geln geliche.
0,1211 vnd ſint da ſo gefriſtet.
0,1212 daz in da nihtes gebriſtet.
0,1213 wan des alterſeine.
0,1214 daz wir ſie uz ſcheidᵉn.
0,1215 an unſern hohziten.
0,1216 durhdaz ſie muſen biten.
0,1217 der gotes ledigunge.
0,1218 v̄ an dᵉſ libes wandelunge.
0,1219 die helle muſen ſcoͮeN.
0,1220 mit allem ir gezôwe.
0,1221 nu rufet ſie an alle.
0,1222 uon herzen. niht mit dᵉs mundᵉs ſchalle.
0,1223 da ſie nu ſint gefuret.
0,1224 uon dem tievil umberuret.
0,1225 daz daz heilige ingeſide.
0,1226 uor hazze ioh uor nide.
0,1227 unſ armen ruche enbinden.
0,1228 daz wir ſie hernah vinden.
0,1229 in den himiliſken eren.
0,1230 ſo wir uzem ellendᵉ chereN. A[men]
0,1231 Nv uernemet die ſenften le⸗re.
0,1232 uon der magede here
0,1233 dı ͮ uns dᵉn heilant gebar.
0,1234 gutı ͮ herze heuet. ivh dar
0,1235 da ir daz haᵉil gwinnet.
0,1236 des iv niemer cerinnet.
0,1237 bittet ſie der undirdige.
0,1238 daz ſie flehliken lige.
0,1239 ir trut ſun andem fuze.
0,1240 untze er unſ gebuzze.
0,1241 unſer leit unt unſer ſere.
0,1242 dᵉr pfaffe heizet wernhere.
0,1243 der des lides began.
0,1244 uon dᵉm er urchunde nam.
0,1245 der iſt oͮh uon chríſte.
0,1246 zeinem ewangeliſte.
0,1247 geſegent v̄ gewihet.
0,1248 nieman ime des uerzihet.
0,1249 matheꝰ iſt dᵉr orthabe.
0,1250 der ratet dazman uz trage.
0,1251 die margariten an daz lieht.
0,1252 daz ſie werde uertunchelt nieht.

0,1253 in dem irdiſkem ſtoͮbe.
0,1254 ia hilfet uns der gloͮbe.
0,1255 dē wir zu der kuniginne han.
0,1256 ſo wir dem tievil widᵉrſtan.
0,1257 ſie iſt des himels froͮe v̄ brut.
0,1258 ſie beſchirmet wol daz liv̂t.
0,1259 und alle ir undertane.
0,1260 die getut ſie ſorgen ane.
0,1261 ſie hat den heiligē daz lon
0,1262 gemert mit dᵉs lebens chrôn.
0,1263 wand allez mannes chunne.
0,1264 ienoh zehelle brunne.
0,1265 ware in dı ͮ maget niht chom̄.
0,1266 dı ͮ ſie uzer not hat ge⸗nomen.
0,1267 ſie iſt ein christalle.
0,1268 ubir die engil alle.
0,1269 ein liehtvaz inder vinſter.
0,1270 ſie zuchet uns uon dᵉr winſter.
0,1271 daz wir zeſwenthalben geſtē.
0,1272 ſo wir andaz gerihte gen.
0,1273 alle ir uolgaᵉre.
0,1274 nv bittet den ſagerare.
0,1275 den der heilig geiſt be⸗goz.
0,1276 daz ſie mine ſunde alſo groz.
0,1277 mit gnadᵉn wol bedeche.
0,1278 untz ih dı ͮ herze erweche.
0,1279 dı ͮ noh ſlafendᵉ ſint.
0,1280 daz ſie erchennen daz kint.
0,1281 daz ſie mit armen umbevîe.
0,1282 do ſie zekeminaten gie.
0,1283 bider ſmahen krie.
0,1284 do wart adameſ rippe.
0,1285 andᵉr froͮen wol geeret.
0,1286 ſie hat unſ alle froͮde gemeret.
0,1287 Do ſaᵉnte MaRIe.
0,1288 dı ͮ edile vnt div frie.
0,1289 div maget unberuret.
0,1290 zu dem templo wart ge⸗furet.
0,1291 inder ſtat zeięrl̸m.
0,1292 ir ere begundᵉ do ufgen.
0,1293 erka[nt] wart ſie witen.
0,1294 wandᵉ ſie in den ſelben ziten.
0,1295 erluhte ſam dı ͮ ſunne.
0,1296 uz allē ir chunne.
0,1297 ir antlutze was ſo tugentliche.
0,1298 ir oͮgen alſo kunchliche.
0,1299 ir gebaᵉrdᵉ alſo reine.
0,1300 daz ſih zv ir glichte dᵉheîne.

0,1301 under allen dᵉn froͮen.
0,1302 ſie mvſen anſcoͮen.
0,1303 dı ͮ livte mit uorhten.
0,1304 ſwa andere froͮen worhten.
0,1305 linwat undᵉ ſiden.
0,1306 ir neheniv maht erliden.
0,1307 alſo vil der arbeit.
0,1308 ſo ditze kint frolichen leit.
0,1309 den tempelherren ze minne.
0,1310 ſie worhte mit richem ſinne.
0,1311 al des ſie begunde.
0,1312 ſwaz ſo wibes hant chunde.
0,1313 daz enmahte ir niht engan.
0,1314 des nahteſ ilte ſie uf ſtân.
0,1315 daz ſie ir venige pflaᵉge.
0,1316 vndᵉ ſih got ergaᵉbe.
0,1317 ir ſite vn̄ ir gewonheit.
0,1318 die ſage ih iv gereit.
0,1319 alle morgē vil fruͦ.
0,1320 ſo gedahte ſie dar zu.
0,1321 daz ſie ir gebetes huͦte.
0,1322 dı ͮ reine v̄ div gute.
0,1323 mit michelme flize.
0,1324 untze zudem inbizze.
0,1325 ſo die froͮen gazzen.
0,1326 vn̄ wider an ir werh geſazzen.
0,1327 den half ſie untze an die none
0,1328 ſo gie ſie aue ſchone
0,1329 hin fur dᵉn altaᵉre.
0,1330 daz ſie ir ſalter laᵉre.
0,1331 daſtunt ſie unze an dié veſper.
0,1332 daz alle die ſweſter.
0,1333 daz geſanch an viengen.
0,1334 v̄ ir tagezit begîengen.
0,1335 ſo chom g[ef ]logen gabriel.
0,1336 der gotes engel vil here.
0,1337 er b[ra]ht oͮh ir daz himel brot.
0,1338 daz der ivnchfroͮen bot.
0,1339 daz noz ſie mit kivſhem libe.
0,1340 dı ͮ nie wart ze[w]i⸗be.
0,1341 anders aze ſie niht vil·
0,1342 alſ ich ivh bew[iſe]n wil·
0,1343 ſwaz man ir gap ze ſpiſe.
0,1344 daz ilte dı ͮ maget wiſe.
0,1345 den armen ellenden.
0,1346 in die ſtat ſenden.
0,1347 al der. froͮen ſamnunge.
0,1348 bedı ͮ alte v̄ iunge.

0,1349 di wrden do wol inne.
0,1350 der toͮgenlichen minne.
0,1351 die ſie mit dem engel habete.
0,1352 ſie ſelbe ez wol uerdagete.
0,1353 doh waſ ez unverborgen.
0,1354 daz enmahte ſie niht beſorgen.
0,1355 Saᵉligen ſweſter wonten do.
0,1356 inſalomonis templo.
0,1357 die waren da gehohet.
0,1358 nu ſint ſie gar zeſtoret.
0,1359 ſit habent ez beſezzen.
0,1360 riter vil uermezzen.
0,1361 die ez werent mit chrefte.
0,1362 uor dᵉr haᵉidenſchefte.
0,1363 mit den was dı ͮ maget reîne.
0,1364 alſo daz ſie ſtaᵉte ſcheîne.
0,1365 zallerſlahte arbeit.
0,1366 die ſie ze gwonheit.
0,1367 heten geſprochen undᵉr in.
0,1368 niemen maht den ir ſin.
0,1369 errechen noh ergrunden.
0,1370 ſie mante ſie zallen ſtuͦnden.
0,1371 werben nah gotiˢ huldᵉ.
0,1372 ſie was ân alle ſchulde.
0,1373 gut. wolgemuͦt milt v̄ wîſe.
0,1374 [ſie] lebet der heren ſpiſe.
0,1375 die ir der engel brahte.
0,1376 neheines arg[es] [ſie] [g]edahte.
0,1377 kivſche. [die][m]út. vndᵉ ſtaᵉte.
0,1378 die dri tvgendᵉ ſie haᵉte.
0,1379 mit de[n] [an]dern uzerchorn.
0,1380 nit. hohfart. v̄ wiplich zorn.
0,1381 [va]nt an ir neheine ſtat.
0,1382 wand nie froͮe ſo ho[he] [g]etrat.
0,1383 zeſaᵉlden v̄ zeeren gliche.
0,1384 des iſt hıtͮe i[r] [lo]p ſo riche.
0,1385 die zuht ſie umbegurte.
0,1386 fluchen v̄ boſe antwrte.
0,1387 muſte ir ſin unerchant.
0,1388 ſie was ân der ſundᵉn bant.
0,1389 uaſten oder wachen.
0,1390 daz en mahte ſie niht gemachen.
0,1391 miſſeuar noh trube.
0,1392 deſ wnderot genuge.
0,1393 alle ir huſgenozinne.
0,1394 die ſtarhte ſie inder minne.
0,1395 daz ſie die ubermuͦte.
0,1396 erſlugen mit der gute.

0,1397 v̄ allez unreht uermiten.
0,1398 ze alſo luterlichen ſiten.
0,1399 cherte ſie dı ͮ ſuzze.
0,1400 nu bittet ſie daz ſie unſ muͦzze.
0,1401 widᵉr cherē uon den ſuͦndᵉn.
0,1402 v̄ an ir minne erzundᵉN.
0,1403 Nie wart ſo wol ſprechendᵉr man.
0,1404 der ie uon buchen ſín gewan.
0,1405 daz ez tohte im einen.
0,1406 zeſprechen uon dᵉr reinen.
0,1407 uollekliche nah ir werdicheit.
0,1408 an die got ſinen fliz leite.
0,1409 alſ er ſie gemaᵉheln wolte.
0,1410 v̄ bi ir buͦen ſcholte.
0,1411 eineſ ſi⸗tes ſie do begundᵉ.
0,1412 den weder wip noh maN chundᵉ.
0,1413 noh uor ir geburte ie uernam.
0,1414 ſwaᵉnnez alſo [cham][.]
0,1415 [daz] [ſie] [ieman] [gruͦzte]
0,1416 [v]̄ [ſie] [daz] geltē muͦ[ſt]e.
0,1417 ſo gnadet ſie got zehant.
0,1418 dᵉr ir heil ſo hete gewant.
0,1419 daz ir dı ͮ werlte zuſprach·
0,1420 ſenftı ͮ wort da ſiſ anſah.
0,1421 ſwa ſie aver dᵉn gruzſal.
0,1422 ſholte bieten uber al.
0,1423 ſie bat herzeklichen.
0,1424 daz ſie got gnadeklichen.
0,1425 ander rede meinte.
0,1426 v̄ guͦten abent beſcheinte.
0,1427 oder ſaᵉligen morgen.
0,1428 den livten die mit ſorgen.
0,1429 in dᵉr werlte buͦwent.
0,1430 vn̄ im iedoh getruͦwent.
0,1431 danne chom unſ dı ͮ gewonheit.
0,1432 daz wir bedı ͮ liep vnd leit.
0,1433 uf ſin gnadᵉ ſhuln ergeben.
0,1434 uon dem wir han daz lebeN·
0,1435 gelernet wir han da bi.
0,1436 ſwer ſo uns gruzendᵉ ſi.
0,1437 daz wir im alſo ſchone.
0,1438 wnſken daz gotes lone.
0,1439 vnt dem irdiſkem ſchine.
0,1440 der eren uercihen.
0,1441 ſi diente got ane wanch·
0,1442 v̄ hete einē gedanch.
0,1443 ob ſie ze vil redet.
0,1444 daz ez lihte ir ſcaᵉdᵉt·

0,1445 v̄ daz ſie uor urſpriche.
0,1446 an ir muͦte verwandᵉlt ſiche.
0,1447 iz en waᵉre uil nutze.
0,1448 ſie liez ir anlutze.
0,1449 vil ſelten erlachen.
0,1450 [m]an iah ir an allen ſacheN.
0,1451 ie der tugendᵉ beſten.
0,1452 die begundᵉn oͮh eſten.
0,1453 v̄ vil wîten umbe vahen.
0,1454 di ſiechen die ſie erſahen.
0,1455 v̄ ſie angerurten.
0,1456 die chraft ſie danne fvrteN.
0,1457 daz ſie niht mere ſwar.
0,1458 dar umbe cherten si dar.
0,1459 wand ſie da gnade funden.
0,1460 nu ruche ſie [unſer] wndᵉn.
0,1461 bedeken mit ir guͦte.
0,1462 daz wir uzer gotes huͦte
0,1463 iemer komen so uerre.
0,1464 daz unſ des tiefils gwalt iht werre.
0,1465 Do ſie wahſen begundᵉ.
0,1466 do wart ſie in kurcer ſtunde.
0,1467 andem hare v̄ andᵉr lich.
0,1468 uber ell[ı]ͮ wip ſo waᵉtlich·
0,1469 daz ein herre hiez abiathar.
0,1470 der wante ſinen muͦt dar
0,1471 wie er die maget gwnne.
0,1472 ſinem lieben ſvn zewnne.
0,1473 der vil kindiſke man.
0,1474 der was oͮh ir gnozſam.
0,1475 der her liche dᵉgen.
0,1476 gerte ſie mit bete erwegen.
0,1477 daz ſie in ruchte minne[n]
0,1478 durh erben gedingen.
0,1479 der e hete [er] hinz ir gedaht.
0,1480 doh wart dı ͮ redᵉ niht uolbrah[t]
0,1481 wand div froͮe des niht uerdolte.
0,1482 ſie ſprah daz ſ [i]e níen wolte.
0,1483 iemer man geruren.
0,1484 daz werltli[ch]e ungefure.
0,1485 duhte ſie ſo chumber riche.
0,1486 daz ſie g[e]rne friliche.
0,1487 lebet ane manneſ gebende.
0,1488 un[tz]e a[n] des libeſ ende.
0,1489 got einen haᵉte ſie er welt.
0,1490 dᵉm ſ[i] [l]ip mit ſele ſelt.
0,1491 daz ſie waᵉre ſin div. v̄ ſin brvt.
0,1492 [er] bedı ͮ ir herre. v̄ ir trût.

0,1493 dı ͮ antwrte waſ unge⸗mah.
0,1494 dᵉm bittel. vndᵉ geſprah.
0,1495 alle ſin genozze.
0,1496 er bot in mîete groze.
0,1497 die des tempels pflagen.
0,1498 daz ſie niht ſcholte betragen.
0,1499 ſie naᵉmen die maget gute.
0,1500 uon dem ſwaᵉrem muͦte.
0,1501 den ſie ir habte furgeſat.
0,1502 dar umbe gehíez er v̄ bat.
0,1503 er bot in golt daz rote.
0,1504 unt dingete vil gnote.
0,1505 mit dᵉm ſilber wizze.
0,1506 daz ſie im hulfen mit flizze.
0,1507 umbe daz kint. dᵉs er gert.
0,1508 daz ir ſin ſun wrdᵉ gewert.
0,1509 nah rehte ze elichen dingen.
0,1510 dı ͮ miete began in gelingen.
0,1511 do rieten ſie algliche.
0,1512 v̄ ſchunten gᵒzliche.
0,1513 daz dı ͮ froͮe taᵉt̂e
0,1514 ſwes ſie der h͛re baᵉte
0,1515 Do sprah ſaᵉnte MaRIe.
0,1516 got hete er zundet ſie.
0,1517 mit reinegerntem mvͦte.
0,1518 in engeliſker huͦte.
0,1519 “weſ mv̂et ir ivh herren min.
0,1520 lat ditze umbe⸗ſcheiden ſpil ſin.
0,1521 wand ich niemer man gwinne.
0,1522 ze werltliker minne.
0,1523 ir ne ſchult mih niht reizzen.
0,1524 iahan ich got entheizzen.
0,1525 min ſele unbewollen.
0,1526 mag ich daz eruollen.
0,1527 daz iſt der beſte rat.
0,1528 da min gedinge anſtat.”
0,1529 Do was ein biſgof vn⸗der in.
0,1530 der was ſin flizich durh den gewin.
0,1531 er ſprah “froͮe la die rede ſtan.
0,1532 ich ſage dir wie ez iſt getan.
0,1533 umbe die rehten warheit.
0,1534 alſ unſ dı ͮ buch hant geſeit.
0,1535 dı ͮ ê iſt got liep v̄ genaᵉme
0,1536 wan er ſelbe adame.
0,1537 froͮwen euam gap ze wibe.
0,1538 waᵉren wir uon ir libe.
0,1539 alle niht erſprungen.
0,1540 bediv alte v̄ iungen.

0,1541 ſo waᵉre dı ͮ werlte ode
0,1542 chranch. ringe v̄ brode.
0,1543 ſone rufte nieman an got.
0,1544 froͮe lauarn dinen. ſpot.
0,1545 nim den man ze ê.
0,1546 deiz dir zeſaᵉlden erge.
0,1547 uolge unſ ane widᵉrſtrit.
0,1548 wan dir got ſinen ſegen git.
0,1549 v̄ froͮde mit lieben kindᵉn.
0,1550 an den ſoltu heil vindᵉn.
0,1551 daz du mit den reinen.
0,1552 ſin ere muͦzeſt mêinen.
0,1553 daz iſt dᵉr beſte rat.
0,1554 der uon manneſ ſinne gat
0,1555 v̄ des wir megen erdenchen.
0,1556 nv ſolt dv unſ andᵉr bete niht wencheN.”
0,1557 Deſ antwrte im ave do.
0,1558 roſa iniericho.
0,1559 dı ͮ maget alſo lieht.
0,1560 “ichen volge iweſ nieht.
0,1561 ir ſaget mir uon adame.
0,1562 daz er ęuam naᵉme.
0,1563 . . . .daz uon der gotes hende.
0,1564 daz tet er ane wende.
0,1565 doh gnôz mere abel dᵉr guͦt.
0,1566 daz er beleip an kivſkem muͦt.
0,1567 do er daz opher furtruch.
0,1568 vn̄ in ſin brudᵉr ſluch.
0,1569 dᵉnne ober gemeiliget ware
0,1570 uor ſinem ſchepfaᵉre[.]
0,1571 got ilte im gebē zelone.
0,1572 zwo guldine chrone.
0,1573 uon der martir eîne.
0,1574 die ander daz er reîne.
0,1575 unt unbewollen waſ.
0,1576 daz iſt da er mit gnaſ.
0,1577 Helýas der gotes man.
0,1578 alſ ihz vernomen han.
0,1579 der wart zehimel gef vret.
0,1580 durh daz er unberuret.
0,1581 waſ uon allem maᵉile.
0,1582 im wart getan zetaᵉile.
0,1583 dı ͮ gnade dı ͮ iemer ſtat.
0,1584 damit unſ got erzaiget hat.
0,1585 daz er die kivſkem.
0,1586 mit der liehten gotheit.
0,1587 gerne wil undᵉr ſtozen.
0,1588 nu hat er froͮde groᶻze.

0,1589 v̄ eren vil. erworben.
0,1590 swie dᵉr lip iſt noh unerſtorben.
0,1591 dᵉs ruchet ıwͮer bete lan.
0,1592 wand min mvt iſt ſogetan.
0,1593 daz ih ſtaᵉte beliben ſchol.
0,1594 got dᵉr weiz min herze wol.
0,1595 min ahte. v̄ minen willen.
0,1596 d[az]. ir êmaᵉhte billen.
0,1597 wazzer uz dem ſteine.
0,1598 edaz ih dᵉhein brode meine.”
0,1599 Zehante ſie ſih viengen.
0,1600 uon der rede ſie giengen.
0,1601 an dem kindiſken wibe.
0,1602 heten ſie daz ze nide.
0,1603 daz ſie waſ alſo ueſte.
0,1604 darumbe zurnten al die geſte.
0,1605 ſie furen alſ ſie tobeten.
0,1606 ein teidinch ſie gelobeten.
0,1607 ſie gebutten ein geſendᵉ.
0,1608 daz ſie chomen an ein endᵉ.
0,1609 ob maria div maᵉre.
0,1610 ſo ungeuolgich waᵉr̂e.
0,1611 Der ge⸗ſprochen tach.
0,1612 an ein er hohzite gelach·
0,1613 do chom michel menige dar.
0,1614 der biſgof hiez abiathar.
0,1615 der gruzte ſie ander borte.
0,1616 mit dem goteˢworte.
0,1617 er ſtunt uf eine grede.
0,1618 v̄ hub uf ſin hen⸗dᵉ bede.
0,1619 gegen dem himeliſken ſal·
0,1620 eine ſtille gebot er uber al·
0,1621 er ſprah “nu horet alle
0,1622 wie iv daz geualle.
0,1623 daz maria dı ͮ ſchone tut.
0,1624 niemen iſt ſo edel noh ſo gut.
0,1625 ſo riche noh ſo tivre.
0,1626 daz er ir gezem hivre.
0,1627 ſwer ir zewibe gert.
0,1628 der ſcheidᵉt dannen ungewert.
0,1629 ſine trvet niht geneſeN·
0,1630 ſine muͦzze maget weſen.
0,1631 wir haben froͮen vil gezogen.
0,1632 kunige tohter v̄ herzogen.
0,1633 der [herli]chen ſlahte.
0,1634 daz unſ nie dehenı ͮ inder ahte.
0,1635 a[l]ſo vil ié gemûte.
0,1636 und iedoh vil grozer gute.

0,1637 zeredᵉ waren worden.
0,1638 uon allen ir uordern
0,1639 deiſt ein michel herte.
0,1640 des guten aaronis gerte.
0,1641 dᵉr man ih alle diſe diet.
0,1642 wie er den grozen ſtrit ſchiet.
0,1643 do die gotes ewarte.
0,1644 under inzewrfen harte.
0,1645 dı ͮ gerte wart wider gruen.
0,1646 begundᵉ loͮben v̄ blven.
0,1647 inder heiligen arche.
0,1648 got dᵉr mak noh ſam ſtarche.
0,1649 ſinı ͮ toͮgen erzaᵉigen.
0,1650 dı ͮ werlt iſt ſin aᵉígen.
0,1651 der menniſke ſin hangetat.
0,1652 an im reht v̄ gnade ſtat.
0,1653 daz bedenchet alle wol.
0,1654 ih sage ı ͮ wie nu tvn ſchol·
0,1655 diſiv menige al gemeine.
0,1656 daz got die warheit beſcheine.
0,1657 v̄ ſinen willen dabi.
0,1658 die von elichem bande vri.
0,1659 ſin kom̄ an den tac hivte.
0,1660 der ieglicher uor dem livte
0,1661 bringe morgen ſin gerte.
0,1662 der got der ſie gewerte.
0,1663 bi âaronis ziten.
0,1664 nu wir ſiner gnadᵉn biteN.
0,1665 der lazze unſ werden ſchin.
0,1666 wes maRIa brvt ſchul ſin.
0,1667 v̄ erzaᵉige mit gewalte.
0,1668 wer ir von ſiner gebe walte.”
0,1669 Michel wart do dᵉr ſchal.
0,1670 der rat gevîel invberal.
0,1671 do iahen ſie gemaᵉinliche.
0,1672 dı ͮ rede waᵉre lob⸗liche.
0,1673 ſie behielten gerne ſin gebot.
0,1674 v̄ dingoten hinze got.
0,1675 die da waren ungeh[it]
0,1676 daz er ſchiedᵉ ſelbe dᵉn ſtrit.
0,1677 dı ͮ naht duhte ſie zelanch.
0,1678 v̄ heten mangen gedanch.
0,1679 vmbe die maget wolgetaN.
0,1680 wer ſi zewibe ſolte han.
0,1681 wand ſie al dᵉr werlte behagete.
0,1682 do ez des morgenſ tagete.
0,1683 der biſgof nam dehein friſte.
0,1684 er chom ze uorderiſte.

0,1685 die richen v̄ die iungen.
0,1686 uaſte zu im drungen.
0,1687 wol gebadet wol gechleit.
0,1688 alſ daz ware lieht ſeit.
0,1689 grozlich was er geuerte.
0,1690 ſie brahten ſchone gerte.
0,1691 lange vnde ſlehte.
0,1692 do marhte vil rehte.
0,1693 aller mannekliche die ſine.
0,1694 v̄ wante der magedᵉ gewert ſin.
0,1695 ir ieglicher heteˢ wan.
0,1696 doh ſolt ez anders ergan.
0,1697 die armen umbeſaᵉzen.
0,1698 die getorſten niht uerlazzen.
0,1699 die ledigı ͮ livte waren.
0,1700 ſine muͦſen gebaren.
0,1701 alſman in von hove gebot.
0,1702 do kom durh die ſelben not.
0,1703 uf dᵉn tach ein griſe man.
0,1704 ſo harte forhte er den ban.
0,1705 ioſeph waſ er genant.
0,1706 der iſt uns oͮh wol erchant.
0,1707 ſo wir anden buͦchen.
0,1708 ſínen nam̄ wellen ſucheN.
0,1709 der was ein witewaᵉre.
0,1710 alter. gut. v̄ gewaᵉre.
0,1711 brode ſines libeſ.
0,1712 der engerte niht wibes.
0,1713 er braht ein chleinez gertelin.
0,1714 durh die gehoʳſam ſin.
0,1715 daz ríſ alſo churze.
0,1716 daz het er ab dᵉr wrze.
0,1717 gecerret harte unwaᵉhe.
0,1718 daz dı ͮ werlt dabj ſaᵉhe.
0,1719 ſin gemuͦte nien ſtan.
0,1720 nah froͮdᵉn. noh vf liebes wan.
0,1721 die gerte gaben ſie zehofe.
0,1722 die enphiench der biſgof.
0,1723 v̄ garte ſih indie heren wat
0,1724 zehímele ſuhter den rat.
0,1725 do giench er alſo ſchone.
0,1726 zu dem tiſche frone.
0,1727 daz er da erfundᵉ.
0,1728 ſo er uerriſte chunde.
0,1729 ob dem altaᵉre.
0,1730 waz gotes wille waᵉre
0,1731 Nu uernaemet alle beſunder.
0,1732 dı ͮ manchvaltjgen wnder.

0,1733 dı ͮ got der diete zeiget.
0,1734 dı ͮ ir gemvte· naᵉiget.
0,1735 under ſine maᵉiſterſchaft.
0,1736 do dᵉr biſgof vor der lantſchaft.
0,1737 zehimele hub ſine hende.
0,1738 do nam ez gut ende.
0,1739 mit zaᵉheren was er begozzeN.
0,1740 ſin herze wol beſlozzen.
0,1741 inder waren minne.
0,1742 do chom dıͮ gotis ſtimme.
0,1743 ſie ſprah “ih wil dih ge⸗wern.
0,1744 v̄ oͮh diſe menige niht entwern.
0,1745 deſ ſie mih gebeten hat.
0,1746 mir iſt gelichen din rat.
0,1747 nu hab daz indiner ahte.
0,1748 daz dv die gerten hinaht.
0,1749 zu dem heilctum rvͦwen legeſt.
0,1750 untze ſie morgen widᵉr gebeſt.
0,1751 ſo zaᵉige ih iv den man ſo guͦ⸗ten.
0,1752 der mariam ſcol behuten.
0,1753 dem ih die ere han beſchert.
0,1754 ein tube uon ſinem ſtabe vert.
0,1755 dı ͮ heuet ſih zeder grufte.
0,1756 vnd ſwinget ſih indı ͮ lufte.
0,1757 daz ſie niemen mak geſehen.
0,1758 dem ſchult ir alle des iehen.
0,1759 daz er die maget ſuͦzze.
0,1760 uor iv gemaheln muͦzze.
0,1761 daz ſage du dem liv̂te.
0,1762 daz ih daz wil v̄ gebivte.”
0,1763 nv rvêget ivh alle damite.
0,1764 daz got die ſvnti⸗gen ſite.
0,1765 an unſ ſo harte ſchivhet.
0,1766 daz uns ſin ſtimme flivh&.
0,1767 dı ͮ unſer uordern ofte erſᶜhein.
0,1768 wan des iſt zwiuel nehein.
0,1769 do uon dem biſ⸗gofe here.
0,1770 eroffent wart dı ͮ lere.
0,1771 die er got mit diemuͦt angwan.
0,1772 do froͮet ſih wip v̄ man.
0,1773 vnd als dᵉr morgenrot.
0,1774 der vinſtirn erdᵉ lieht erbot.
0,1775 daz al dı ͮ werlte erluhte.
0,1776 die menige do zít duhte.
0,1777 daz ſie ze houe giengen.
0,1778 ir gerte wider enpfiengen.
0,1779 zeeriſte gapman dᵉn richē.
0,1780 den der arme muͦzze entwichen.

0,1781 v̄ darnah dᵉn ſmaᵉhen.
0,1782 ſie ſprachen ſwaſie ſaᵉhen.
0,1783 daz zeichē mit den oͮgen.
0,1784 daz wolten ſie gloͮbeN.
0,1785 ioſebes gerte div chleine.
0,1786 div waſ ueruallen eine.
0,1787 uon den andᵉrn ſie geſlíef.
0,1788 daz ſie der biſgof niht begreif.
0,1789 do wanten ſie algemêine.
0,1790 nv in daz zeichen niht erſcheîne.
0,1791 ez chome uon ir ſunden.
0,1792 daz got waᵉre erwnden.
0,1793 ſiner grozen barmunge
0,1794 ſie waᵉnt[en] herze v̄ zunge.
0,1795 diemuͦtekliche an in.
0,1796 daz in dı ͮ tube erſchîn.
0,1797 dı ͮ in da was geheizen.
0,1798 ſie rowe daz ſie gemeizzen.
0,1799 die ſchonen gerte haᵉten.
0,1800 nu ruche er ſie beraten.
0,1801 der aldie werlte wiſet.
0,1802 vnt ſin warheit briſet.
0,1803 mit rehte v̄ mit gûte.
0,1804 der gefroͮe ir gemute.
0,1805 ia erſchameten ſihdi furſten.
0,1806 der frauel daz ſie getorſten.
0,1807 dar gebie[te]n ir gerte.
0,1808 ſi erkanten ir herte.
0,1809 v̄ chlagten ir [m]iſſetat.
0,1810 daz ſie in hohvertiger wat.
0,1811 gotes toͮ[g]en. wolten ſehen.
0,1812 daz mit diemut muͦz geſchehen.
0,1813 Joſep dᵉr gotes trut.
0,1814 der floh die redᵉ vnt die brut.
0,1815 er duhte ſih ſo nidere.
0,1816 daz er nîen wolte widere.
0,1817 ſin klêin gerte enpfahen.
0,1818 do ſi do niht enſahen.
0,1819 ſie ſprachen mit einem mvn⸗[d]e.
0,1820 “wir ſchuln dᵉs himels urchundᵉ.
0,1821 noh herzek⸗[l]icher ſuchen.
0,1822 ob des got welle ruchen.
0,1823 daz wir geſehen ſiniv toͮgen.
0,1824 er iſt gnadich deiſt vnlovgeN.”
0,1825 Abiathar der biſgof.
0,1826 der hiez do ûf den frithof.
0,1827 alle die menige entwichen.
0,1828 v̄ betteN inneklichen.

0,1829 ein gienger inden ſal.
0,1830 daz livt ſtunt hievor uber al·
0,1831 ſelbe gart er ſih ſa.
0,1832 iN zwelf tintinnabula.
0,1833 v̄ indie heiligen wat.
0,1834 die moýſes gebrvefet hat.
0,1835 niht uon menniſkē ſin⸗ne.
0,1836 wan alſ im dı ͮ gotes minne.
0,1837 gebot v̄ uorge⸗tihte.
0,1838 alſ ſih der herre berihte.
0,1839 got [ze] [fl]egen indᵉm gwante.
0,1840 erwelte mirren er brante.
0,1841 týmiama v̄ wiroͮh.
0,1842 ſin ſunde weinter oͮh.
0,1843 ſo heize uor dᵉm altaᵉre.
0,1844 daz deſ himels rihtare.
0,1845 geruhte bewiſen in.
0,1846 der bedı ͮ gnade unde ſin·
0,1847 al de[r] werlte teilet.
0,1848 v̄ die ſundare heilet.
0,1849 ſwa er die rıwͮe geſiht.
0,1850 wand im der barmunge giht.
0,1851 enſamet himel v̄ erde.
0,1852 v̄ dienent im ſo werdᵉ.
0,1853 Do chom ein engel geflogen.
0,1854 er ſprah “ia birt ir niht [b]etrogen.
0,1855 got enwandelt niht ſinı ͮ wort.
0,1856 nu ſv[ch]e ein chleine gerte dort.
0,1857 dı ͮ dir iſt enpfallen.
0,1858 [d]ıͮ chum& zefroͮden in allen.
0,1859 ſwie harte ſie iv [u]erſmahet.
0,1860 alſ ſie ioſep enpfahet.
0,1861 ir geſeht dı ͮ gotes toͮgen.
0,1862 mit fleiſklichen oͮgen.”
0,1863 Do er die chleinen rute.
0,1864 allenthalben ſuhte.
0,1865 inder arche [e]r ſie uant.
0,1866 er nam ſie froliche indie hant.
0,1867 do . .do drang er uz der chir htur.
0,1868 v̄ zeigte die gerte her fur.
0,1869 er ſprah “ioſep gotes kint.
0,1870 die engel dir gnaᵉdik ſint.
0,1871 ſie ilent andih zeigen.
0,1872 diſı ͮ gerte iſt din eigen.
0,1873 nu ſúme dih niht mere.
0,1874 wir bevelhen dir die maget here.”
0,1875 Ioſep erchom do harte.
0,1876 daz mit ſo lûtem [wa]rte.

0,1877 der biſgof in anriêf.
0,1878 ſin gedanche waren tiêf.
0,1879 er zwiuelt waz er taᵉt[e]
0,1880 [v]̄ [weſ ] [got] willen haᵉt̂e.
0,1881 doh enpfieng er daz riſ.
0,1882 ſin bart waſ im lanch vnd grîſ.
0,1883 weinen begundᵉ er durh not.
0,1884 v̄ alſ er die ufbot.
0,1885 uor wiben v̄ uor man⸗nen.
0,1886 ein tube ſwanch do dannen.
0,1887 ein vogel ſo wolgetan.
0,1888 daz ſin got muſt ere hân.
0,1889 der ſwêimet ein wile da.
0,1890 vnd hub ſih danah ſa.
0,1891 gegen himel hin wider.
0,1892 danner chom̄ waſ her nidᵉr.
0,1893 Do wart ein chradmediker ſcal.
0,1894 von dem livte uber al.
0,1895 ſie lobten got genot.
0,1896 wie harte ſie wnderot.
0,1897 daz enkan ı ͮ niemen geſagen.
0,1898 er êin muſe wol chlagen.
0,1899 daz er inalten ziten.
0,1900 des kindes ſcolte biten.
0,1901 ein herze er gêvie.
0,1902 fur den biſgof er gie.
0,1903 v̄ leint ſih uber ſin chruken.
0,1904 er bat ſin got gehuken.
0,1905 daz ſie in alle liezen.
0,1906 ſines alters geniezen.
0,1907 vnt in deſ niht endwngen.
0,1908 daz er die maget ivnge.
0,1909 inſinen gewalt naᵉme.
0,1910 er ſprah wie er ir gezaᵉme.
0,1911 Do troſten in die herren.
0,1912 im enmaᵉhte niht gewerren.
0,1913 warumbe er truren ſcolte.
0,1914 ſwaz got ſtiften wolte.
0,1915 daz maᵉhte im niht wider ſtan.
0,1916 wolt ab er dᵉs ſtrites nîen lan.
0,1917 deſ muſer wol enkelten.
0,1918 ſie heten freiſket ſelten.
0,1919 ſwer wider dem garte.
0,1920 ware ſtrebende harte.
0,1921 ezen kome im ze ungemah.
0,1922 ioſeph in aber zuſprah.
0,1923 “ſwaᵉre iſt mir ıwͮer gebot.
0,1924 des begebet mih durh got.

0,1925 wand ih ir vnwirdik bin.
0,1926 ichen han die ivgent noh dᵉn ſin.
0,1927 daz ih ir wol gedienen mege.
0,1928 dı ͮ in ſo grozzer pflege.
0,1929 komen iſt an diſen tach.
0,1930 got weiz wol daz ih enmak.
0,1931 nu ſehet min unchraft an.”
0,1932 dᵉr biſgof antwrten began.
0,1933 er bat in ein wile horen.
0,1934 er ſprah “undewil dv ſtoren.
0,1935 daz dir dᵉr engel gebot.
0,1936 daz iſt der ewige tot.
0,1937 damit muſtv uerlorn ſîn.
0,1938 ia zeiget dir daz magedin.
0,1939 des himels urkundᵉ.
0,1940 v̄ wildu ane ſundᵉ.
0,1941 ſamet ir iemer buͦwen.
0,1942 ingotlichen trıwͮen.
0,1943 ſo maht du wol geneſen.
0,1944 v̄ maht des huſſe wirt v̄ me⸗iſter weſen.
0,1945 ſchaffez drinne ſwie dv welleſt.
0,1946 daz du vnſ din alter zeleſt.
0,1947 daz gefrum& dir chleine.
0,1948 niemen weiz wan got eine.
0,1949 weſ er hab an dih gedaht.
0,1950 do er die tvben braht.
0,1951 er weſſe wol wer du waᵉre.
0,1952 ſin lôz daz iſt gewaᵉre.
0,1953 ſin urchunde warhaft.
0,1954 nu geſwîge diner unchraft.
0,1955 v̄ gedenche wol dar an.
0,1956 wiezwene herliche man.
0,1957 dathan vnde abýron.
0,1958 wilen uerworhten ir lon.
0,1959 daz ſie andie gôtes toͮgen.
0,1960 niht wolten geloͮben.
0,1961 nv mache die redᵉ niht zelanch.
0,1962 la dᵉn ſtrit. volge unſ ane wanch·
0,1963 gemaᵉhel mit frolichem mvt.
0,1964 die maget edel v̄ gut.
0,1965 e wir den hof rûmen.
0,1966 du ſcholt unſ niht lenger ſumeN.”
0,1967 do ſprah der einualte
0,1968 “got mit ſinem gewalte.
0,1969 der bewiſe mich des beſten.
0,1970 wan ſwie ſo ih weſte.
0,1971 daz ich die ſele maᵉhte ernern.
0,1972 waz ſcholt ich tırͮerſ ge⸗rn.

0,1973 ich wil iv ſagen minen ſin.
0,1974 wand ihc ein ſundaᵉre bin.
0,1975 alt v̄ oͮh ungezaᵉm̂e.
0,1976 waz hulfe mih daz ob ih ſie naême.
0,1977 ez iſt umbe mih nehein frum.
0,1978 ich han ave erliche ſvn.
0,1979 vil wolgetane degene.
0,1980 die mir got geſegene.
0,1981 die ſint guͦt v̄ wol geborn.
0,1982 zallen ſaᵉlden erchorn.
0,1983 andie wil ih ir raten.
0,1984 vnd wilez uor iv ſtaᵉten.
0,1985 daz ich ir mit beſcheidᵉner rede.
0,1986 minen gemahelſchatze gebe.
0,1987 ſo ſie zir iaren bechome.
0,1988 v̄ in minem huſe gewône.
0,1989 ſo ſchowe ſie elliv dı ͮ kint.
0,1990 dı ͮ mir uon got uerlihen ſint.
0,1991 an [ſwelhem] [minem] [kinde][.]
0,1992 [ſie] [die] [tugende] [vin]de
0,1993 daz ez ir wol geualle.
0,1994 daz dienen wir a[ll]e.
0,1995 [daz] ſie z[u]dem chere
0,1996 des mak ſie frum v̄ ere.
0,1997 baz [de]nne anmir gewinnen.
0,1998 daz iſt oͮh al dı ͮ minne.
0,1999 der ich iemer dar gemuͦte.
0,2000 alſus enpfahe ich ſie in mine hvte”
0,2001 Alſ div rede waſ getan.
0,2002 die herren hiezzen· gan.
0,2003 nah ſante maᵉrien.
0,2004 der guten v̄ der frien.
0,2005 die ladeten ſie uf den frithof.
0,2006 ſie ſprachen daz der biſgof.
0,2007 ſie wolte geſprechen.
0,2008 ir ere gerne zechen.
0,2009 die frowen die ir waren bi.
0,2010 nu ez alſo kom̄ ſi.
0,2011 die rieten ir al geliche.
0,2012 daz ſie taᵉte froliche.
0,2013 ſwes man an ſie mv̂te.
0,2014 daz wrde ir gewant ze guͦte.
0,2015 uf ſtunt do div rêine.
0,2016 ſie gie zuhtekliche v̄ ſeine.
0,2017 den herren biſiten.
0,2018 fur die herſcaft an den rinch witen.
0,2019 v̄ beualh ſich got tiv̂re.
0,2020 ſie ſprah “herre du mih ſtîvre.

0,2021 mit dem heren ge⸗iſte din.
0,2022 daz min antwrte muze ſîn.
0,2023 werdᵉ v̄ unbeſprochenliche.”
0,2024 do gebot der biſgof riche.
0,2025 al die menige ſwigen.
0,2026 unnvtzen chradem uermiden.
0,2027 die maget enpfieng er wol.
0,2028 ſie neig im alſ ein froͮe ſcol·
0,2029 da ſtunt ſie ſam dı ͮ bluͦme.
0,2030 div ander wiſe gruͦne.
0,2031 ir liehten ſchîn uerre ſprenget.
0,2032 die werlt het des wol verhenget.
0,2033 daz du rede gel[e]nget waᵉr̂e.
0,2034 dar vmbe wand dı ͮ werdᵉ v̄ div maᵉre.
0,2035 gab in froͮde v̄ oͮgen wei⸗de.
0,2036 die ſaᵉldᵉ hete ſie beidᵉ.
0,2037 ander ſchone v̄ an der gute.
0,2038 dar under ſtunt ab ir gemv̂tez.
0,2039 nien⸗der me wan eine zegot.
0,2040 v̄ zallem ſinem gebot.
0,2041 der herre hub an v̄ ſprah.
0,2042 “froͮe din ere v̄ din gemah.
0,2043 wellen wir mit dir ahten.
0,2044 nv ſolt dv reine betrahten.
0,2045 waz gotes wille daran ſi.
0,2046 v̄ oͮh unſer rat dabí.
0,2047 daz zeichen daz da geſchehen iſt.
0,2048 daz wil daz du neheine friſt.
0,2049 noh dehein ufſcub habeſt.
0,2050 v̄ dih niht lenger ent⸗ſageſt.
0,2051 dune werdeſt hiezeſtete.
0,2052 durh unſer aller bete.
0,2053 ioſebes gemahele.”
0,2054 do vielen ir die traᵉhene.
0,2055 abden hufeln an die wat.
0,2056 ſie ſprachen “ſin iſt [deh]ein rat.
0,2057 wer ſchol daz wenden v̄ chlagen.
0,2058 daz got ſelbe ruchet antrageN.
0,2059 dᵉr an niemen miſſetvt.
0,2060 nv ſage froͮe dinen mut”
0,2061 Div maget antwrten began.
0,2062 “got der den e[r]iſten man.
0,2063 uz laᵉî⸗me gebildet hat.
0,2064 v̄ des tronus inme himele ſtat.
0,2065 der oͮh geſchuf den witen umbechreiz·
0,2066 elliv dinch er wol weiz.
0,2067 wir mugen in nih⸗tes uerheln.
0,2068 niht uerſagen noh uerſteln.

0,2069 aller herzen toͮgen.
0,2070 div ſint uor ſinen oͮgen.
0,2071 des tîefen mereſ unde.
0,2072 ioh daz uinſter abgᵛnde.
0,2073 erdᵉ v̄ lufte ſint im dienſthaft.
0,2074 v̄ erchennent ſine chraft.
0,2075 der ruche mih erhoren.
0,2076 ſin gebot ſhol ich niht ſtoren.
0,2077 wand ich daz urchunde.
0,2078 uon ſin ſelbes mundᵉ.
0,2079 enpfangen han v̄ nemen wil·
0,2080 hie iſt oͮh herſchefte vil·
0,2081 dᵉr bei⸗dı ͮ bet v̄ rat.
0,2082 uon rehte mir zevolgen ſtat.
0,2083 ſwie ich doh niemer gewînne.
0,2084 muͦt ze werltlicher mînne.
0,2085 daz ich mit deheinem maᵉîle.
0,2086 mín ſele uerteile.
0,2087 noh minen magetuͦm verwerte
0,2088 ich ſah abe der gerte.
0,2089 mit ſamet ı ͮ die tuben fliegen.
0,2090 des wil ich niht triegen.
0,2091 daz himiliſke boͮchen.
0,2092 min herze muͦz ich broͮchen.
0,2093 in ıwͮer aller rat.
0,2094 ſŵer mih zeh[ilfe] beſtat.
0,2095 dem bin ich gerne undertan.
0,2096 mit dienſte daz wiz⸗zet ſunder wân.
0,2097 minˢ libes ich niemen gan.
0,2098 da belibe ich ſtaᵉt̂ik an.
0,2099 ob mirz got verzihet.
0,2100 der nieman nihtes uerzihet.
0,2101 des man mit rehte an in gert.
0,2102 da wirde oͮh ich niht entwert.”
0,2103 div rede duhte lobelich.
0,2104 des íah aller manneklich·
0,2105 div antwrte dı ͮ ware guͦt.
0,2106 ir ſin mit wiſheit behut.
0,2107 do hete inſinem gewalte.
0,2108 einen gemaᵉhelſchatze dᵉr alte.
0,2109 ein guldin vingerlin.
0,2110 daz en⸗pfie ſie uon dᵉr hant ſin.
0,2111 enmitten inme rin⸗ge.
0,2112 daz uolch andem tâidinge.
0,2113 uor froͮden ſingen began.
0,2114 ſie wolten cheren dan.
0,2115 zeherbergen riten.
0,2116 der alte bat ſie biten.

0,2117 er ſprah “nu ſcholt ih min uenige.
0,2118 fur alle diſe· menige.
0,2119 vil billichen ſuchen.
0,2120 ob ireſ wolte geruchen.
0,2121 die herren die nu hie ſint.
0,2122 die ſehent wol daz ich ditze kint.
0,2123 ſelbe niht mak bewarn.
0,2124 ia muͦz ich riten v̄ uarn.
0,2125 durh mine ſache witen.
0,2126 wie maᵉhte danne erbiten.
0,2127 diſiv maget ſchon e.
0,2128 [untze] [ih] [ie] wider kome.
0,2129 ſine waᵉre mit ir geſpiln.
0,2130 andᵉrs muͦſte ſie [b]eviln.
0,2131 v̄ betragen miner uz verte.
0,2132 nu helfet mir daz ich beherte.
0,2133 mit bete ir ze huͦte.
0,2134 fumve ivnchfroͮen guͦte·
0,2135 kivſche· gewizzen v̄ bidᵉrbe.
0,2136 die geantwrte ih iv widere.
0,2137 ſwe[n]ne ir ſin niht welt enbern.
0,2138 des ſchol mih dᵉr b[iſ ]gof gewern.
0,2139 durh ıwͮer aller minne.
0,2140 ſo bin [ih] wol geſtivret hinneN.”
0,2141 Do ſprachen die guten chnehte.
0,2142 wan ſcho[lt] in uon rehte.
0,2143 gewern ſwes er baᵉte.
0,2144 nu [er] ingeuolget haᵉte.
0,2145 ſie hiezen die kunigīne.
0,2146 ſ[el]be welen dar inne.
0,2147 do nam ſie die [li]ebeſten v[nder] in.
0,2148 hinze den ſie truch ir [ſin]
0,2149 ein[iv] [was] ra[che]l genant.
0,2150 dᵉr alle tugent waren erchant.
0,2151 div ander rebecca hiez.
0,2152 die nehein guͦttaᵉt̂e uerliez.
0,2153 ſephora waſ dı ͮ dritte.
0,2154 dı ͮ hete reine ſite.
0,2155 abigea hiez div vierdᵉ.
0,2156 div lebet ane alle girde.
0,2157 werltlichen ſundᵉn.
0,2158 v̄ giench vngebunden.
0,2159 wand ſie ir hete furgeleit.
0,2160 zebeliben mit dᵉr kivſcheit
0,2161 die fvmften nant man ſuſanne.
0,2162 dı ͮ muſte ir volgen danne.
0,2163 michel wart daz weinen.
0,2164 do ez chā an daz ſcheiden.

0,2165 uber al die ſamnvnge.
0,2166 dı ͮ marjen ſchidunge.
0,2167 têt in herzeclichen we.
0,2168 ſie ſprachē daz ſie niemer mé.
0,2169 die reinen uber wnden.
0,2170 noh ir gliche funden.
0,2171 uber allez irdiſche tal·
0,2172 die frowen chuſte ſie uber al·
0,2173 daz inſigel rehter gvte.
0,2174 ir zvhten gehal ir gemvte.
0,2175 daz ir geſindᵉ oͮh urloͮp nam.
0,2176 alſ ez den mageden gezam.
0,2177 mit zuhteklicher ſvzze.
0,2178 zu deſ biſgofes gruzze.
0,2179 maria dennoh getrat.
0,2180 urloͮbes ſie in gebat.
0,2181 daz er ir gebieten ſcholdᵉ.
0,2182 die herren hete[n] ſie holde.
0,2183 die wnſ⸗keten ir al geliche.
0,2184 ſaᵉldᵉ vnd froͮde riche.
0,2185 daz ſie die hie geŵnne.
0,2186 v̄ hernah des himels wnne
0,2187 ſie neig in. v̄ cherte dan.
0,2188 mit dᵉn froͮen. ioh mit dᵉm man.
0,2189 der ſie wol bewarn chundᵉ.
0,2190 v̄ eſ oͮch meinet ane ſundᵉ.
0,2191 ſie fûre uber daz geuildᵉ.
0,2192 in engeliſkem bildᵉ.
0,2193 ze ſinen herbergen.
0,2194 wîe mahte iemer werden.
0,2195 loblich[er] geuerte.
0,2196 wand ſie got bedı ͮ gewerte.
0,2197 ſiner huldᵉ. v̄ aldᵉr eren.
0,2198 [nv] ruche. ſie zu unſ cheren.
0,2199 ſin gnadᵉ den ſie tᵛch·
0,2200 wil ſie. ſo han wir heiles gnuch.
0,2201 Ein ſtat hêizet capharnaū.
0,2202 dı ͮ ſtozzet andᵉs meres drum.
0,2203 da ſazzen richiv liv̂te.
0,2204 cafar⸗naum chivt zedivte.
0,2205 uilla specioſa.
0,2206 ſie lûhte ſam dı ͮ roſa.
0,2207 ob anderen ſteten.
0,2208 dar wart io⸗ſep gebeten.
0,2209 uon richen furſten zwêin.
0,2210 des waren ſie wordᵉn ennêin.
0,2211 daz ir íeteweder nah im ſande·
0,2212 ía was ez in ſinem landᵉ.

0,2213 ir ſchef waren in zebroſten.
0,2214 daz chunder wol choſten.
0,2215 waz ſie dar uf taᵉten.
0,2216 ſo uerre ſie in baten.
0,2217 daz er in muſte uolgen.
0,2218 doh waſ ſin herze erbolgē.
0,2219 daz er nah ſolhen eren.
0,2220 uon ſinem huſe ſcholte chereN.
0,2221 iedoh muſter hengen.
0,2222 erne mahtez niht gelengen.
0,2223 andem andᵉrn moʳgen.
0,2224 hub er ſih uz mit ſorgen.
0,2225 der heilige patⁱarche
0,2226 die magedᵉ phleget er ſtarche.
0,2227 daz ſie an marien huͦte.
0,2228 ſtaᵉte waᵉren durh ir guͦte.
0,2229 nahtes bi ir laᵉgen.
0,2230 mit trıwͮen ir pflaᵉgen.
0,2231 ſin hiwiſche hiez er fur ſih gan.
0,2232 v̄ gebot daz ſie undᵉrtan.
0,2233 ſiner froͮen waᵉren.
0,2234 unde allez daz uerbaᵉ[r]en.
0,2235 daz ſie l[eides] [ermante][.]
0,2236 ſín ſvne bat er oͮh zehant.
0,2237 in ir dienſte gerne ſtán.
0,2238 “nu muͦz ich ivh” ſprah er “lan.
0,2239 die wile ich bin underwegen.
0,2240 der milte gotes ſegen.
0,2241 hab ivch alle inſiner huͦte.”
0,2242 do ſchied er dan mit tru[r]igem mute
0,3162 do bot er ſih drate.
0,3163 unſer froͮen zefuzzen.
0,3164 er ſprah “wie wol mir muͦzzen.
0,3165 min ſunde ſtan ze rıwͮe.
0,3166 daz ich die miſſetrıwͮe.
0,3167 uf dinen lip ie gewan.
0,3168 umbe dehein irdiſken man.
0,3169 dᵉr en⸗gel mich bewiſet hat.
0,3170 wie ez umb dih froͮe ſtat
0,3171 du biſt ein inſigele.
0,3172 dᵉs keiſers uz dem himele.
0,3173 der dih hat gemaᵉhelot.
0,3174 durh aller ſundaᵉre not.”
0,3175 Dıͮ maᵉit ſih froͮen began.
0,3176 ir ſaᵉlde die ſah ſie an.
0,3177 ſie weſſe wol die gnade frone.
0,3178 [d]oneik ſie im alſo ſchone.
0,3179 der ſie geſchuf zeden eren.

0,3180 an ſin lop begundᵉ ſie cheren.
0,3181 bedı ͮ zunge v̄ ir ſinne.
0,3182 ſie ſprah “ia mak dı ͮ gotes minne.
0,3183 anmir wol uolbringen.
0,3184 alſ ich han gedingen.
0,3185 ſwaz er gebivtet v̄ wil·
0,3186 er git mir mandunge vil·”
0,3187 Die zu der redᵉ quamen.
0,3188 do ſi daz wndᵉr uer namen.
0,3189 ſtarke lobten ſie dᵉn heilant.
0,3190 dᵉr ſine zeſwen hant.
0,3191 hete gerihte uber ſie.
0,3192 grozer froͮde diu wart nie.
0,3193 undᵉr einem geſindᵉ.
0,3194 uon dᵉr muter v̄ dem kindᵉ.
0,3195 dı ͮ richen niwe maᵉr̂e.
0,3196 die muſen ſie fur ware.
0,3197 uor grozer liebe bewêjnen.
0,3198 alſo waren ſie ungeſchêidᵉN.
0,3199 Daz maᵉr̂e do ueder[e] [ge]wan
0,3200 uonder froͮen wolgetan.
0,3201 witen fur ez zegazzen.
0,3202 die iudᵉn viengen zehazze.
0,3203 div ungewonlichen wort.
0,3204 umbe dᵉn himiliſken hort.
0,3205 den dı ͮ reîne maget truch·
0,3206 iz duhte ſie ungefuge genuch·
0,3207 wand ez ê nie wart uernomen.
0,3208 zeſamen wa⸗ren ſie komen.
0,3209 do hiezzen ſie behalten.
0,3210 die froͮen v̄ dᵉn alten.
0,3211 untze andᵉn andern morgen.
0,3212 des ſie da heten ſorgen.
0,3213 daz waᵉre in geſchadᵉt niht.
0,3214 ob ſie haᵉten wiſtúmes iht.
0,3215 die tumben ewarte.
0,3216 die erkomen harte.
0,3217 uon der redᵉ do ſie erſchal.
0,3218 v̄ diu ivdenſchaft uber al·
0,3219 die biſgofe vnt die rihtaᵉre.
0,3220 uer viengen ſie mit ſwaᵉre
0,3221 daz ſie die maget here.
0,3222 rafſten alſo ſere.
0,3223 ſunderen hiezzen ſies [d]o.
0,3224 [in][i]r nitlíchem cc̄ilio.
0,3225 einhalp ſtunt dᵉs himel[s] brut.
0,3226 andᵉr halp de[r] goteſ trut.
0,3227 furgeleit wart inbeiden.

0,3228 von dem uolke unbeſcheiden.
0,3229 manich freise v̄ zorn.
0,3230 wĵe ſie muſen ſin uerlorn.
0,3231 ob ſie deheiner ſundᵉn.
0,3232 wrden uber wnden.
0,3233 ſie begundᵉn ſie anuehtē.
0,3234 daz uon ir unrehte.
0,3235 dı ͮ é waᵉre zebrochen.
0,3236 daz [w]rde wol errochen.
0,3237 ob ſie uor ir geſlahte.
0,3238 ge[ri]hten nîen maᵉĥte.
0,3239 ſie ſatzen in varlichen fvͦr.
0,3240 die angeſtlichen ſelbchuͦr.
0,3241 ez hete inſinem gebote.
0,3242 moýſes geueſtent uon gote.
0,3243 die ander é miſſetaten.
0,3244 welh puͦze ſie dauon haᵉten.
0,3245 daz in daz gerihte gemeíne.
0,3246 ertaᵉilte die ſtêine.
0,3247 v̄ den ſwaᵉren tot mit ſchanden.
0,3248 uon ſtein werfenten handen.
0,3249 daz leiten ſie in fûre durh nît.
0,3250 den dᵉr tieuil den ſinen git.
0,3251 die im undᵉr horik ſint.
0,3252 v̄ die uor ubele werdent blint.
0,3253 andᵉr gute vn̄ der warheit.
0,3254 diu tugentrichı ͮ maᵉit.
0,3255 eruorhte ir zenihte daz.
0,3256 ſie troſte îe baz v̄ baz.
0,3257 ir reines herzen ſtaᵉte.
0,3258 ſwie genote ir diu diet taᵉte.
0,3259 ioſeph ſin unſchulde bot.
0,3260 erne wart nîe bleich noh rot.
0,3261 uon neheiner ſlahte uorhten.
0,3262 die iuden alle daz marhten.
0,3263 daz ſie bedı ͮ ſtateklichen.
0,3264 uor ar⸗men v̄ uor richen.
0,3265 ir unſchulde iahen.
0,3266 ſwie ſie die berndᵉ wambe ſaheN.
0,3267 Si heten eine gewonheit.
0,3268 diu was den ſchuldigen leit.
0,3269 ein urteile freiſſam.
0,3270 ir alter uater habrahā.
0,3271 vnt ir herzoge moiſes.
0,3272 die bewiſten ſie des.
0,3273 daz ſiedᵉs wazzerſ undᵉ.
0,3274 alſo geſegen chundᵉN.
0,3275 vnde alſo tiefe beſwêrn.

0,3276 daz ſie niemen maᵉhte ern[ern]
0,3277 [die] [ſchuldi]ge dar chamen.
0,3278 v̄ daz tranch ge[namen]
0,3279 [mit] [l]eidᵉ muſen die beligen.
0,3280 die uon ſchuldᵉn [wrden] bezigen.
0,3281 ofte geſcah ſwer iz tranch.
0,3282 daz im div huf uz ſpranch·
0,3283 im ſprungen uz ioh div oͮgen·
0,3284 ſwer da wolte loͮgen.
0,3285 ſiner miſſetaᵉte.
0,3286 die erbegangen haᵉte.
0,3287 genuge lagen da tot.
0,3288 durh des wazzers not.
0,3289 ſie forhten ez alle enſamet.
0,3290 ia waſ dı ͮ urteil genamet.
0,3291 ein wazzer zelotipie.
0,3292 den ſchuldigen tet ſie ŵe.
0,3293 Nu droͮten ſie unſer froͮen.
0,3294 ſie wolten dar an ſcoͮen.
0,3295 wer der man waᵉre.
0,3296 bi dem ſie kint gebaᵉr̂e.
0,3297 ſie droͮten oͮch ioſebe.
0,3298 zeuorderiſt ander grede.
0,3299 wolt er ſchie⸗re niht iehen.
0,3300 er muſe iamer ſehen.
0,3301 ane ſín ſelbes libe.
0,3302 ſie fragten ob er ze wibe.
0,3303 hete gwn⸗nen die maget.
0,3304 der herre was unuerzaget.
0,3305 er ſprah vil gnendekliche.
0,3306 “daz wizze got dᵉr riche.
0,3307 daz ich ſin niht han getan.
0,3308 noh nie willen gewan.
0,3309 daz kint ich nie gerurte.
0,3310 doh ich ſie heim furte.
0,3311 ir wizzet wol wes ich gedahte.
0,3312 do man mirſ zubrahte.
0,3313 ze capfarnaum waſ ih geuarn.
0,3314 da muſe ich andᵉr dinch bewarn.
0,3315 do ich chom wider hêin.
0,3316 diſiv ſorge mir erſchêin.
0,3317 die ir nu ſelbe chieſet.
0,3318 unt iſt daz ir mih nu flieſet.
0,3319 got mak die ſele behalten.
0,3320 v̄ ruche deſ [libes] [walten][.]”
0,3321 Die erſteinten iuden.
0,3322 die unſer froͮen an lugen.
0,3323 v̄ ir ere furten ueile.

0,3324 die ilten die urteile.
0,3325 ſegenen mit flizze.
0,3326 daz ſie die itwizze.
0,3327 muſen da bewaᵉren.
0,3328 mit wlfinen gebaren.
0,3329 raizete ſie algemêine.
0,3330 dᵉr nit uf die vil reine
0,3331 do dᵉr brunne [waſ ] gereit.
0,3332 ioſep alſ daz buch saᵉit.
0,3333 der gerte neheiner friſte.
0,3334 wand in got ſelbe wiſte.
0,3335 erdranch ane ſorgen dar fur.
0,3336 er ne uorhte niht daz er uerlûr.
0,3337 den lip oder ſin ere.
0,3338 er gedaht. an die lere.
0,3339 die im der engel zu ſprah·
0,3340 do er inivngiſte ſach.
0,3341 diu froͮte ſinen gedanch.
0,3342 do hub er uf unt dranch·
0,3343 froliche uor in allen.
0,3344 ſie wanten in nidᵉr uallen.
0,3345 v̄ uerderben da zeſtete.
0,3346 iedoh got gnadeklicher tet[e].
0,3347 dᵉr die ſíne niemer uerlat.
0,3348 unt in an dᵉn noten bi geſtat.
0,3349 Do ſtunt er ane wende.
0,3350 ſie furten in bi der henden.
0,3351 umbe den altaᵉr̂e ſibenſtunt.
0,3352 dannē ſchîed er wolgeſunt.
0,3353 daz nehein urkundᵉ.
0,3354 luglicher ſunde.
0,3355 an im wart erfunden.
0,3356 ſo gnas er uor dᵉn hunden.
0,3357 Nv get ez an unſer froͮen.
0,3358 da maht man wol ſchoͮen.
0,3359 ſpilntiv oͮgen. frien muͦt.
0,3360 uon gote waſ ſie ſo behut.
0,3361 enmitten inme chreizze.
0,3362 div ſcheltwort als heizze.
0,3363 diu waren ir ſam daz toͮwe.
0,3364 wand ſie daz unreht nie geroͮwe.
0,3365 daz ſie mit iemen îe begîe.
0,3366 ioh den willen gewan ſie nîe.
0,3367 Der biſgof redet ſamet ir.
0,3368 “die ſchuldᵉ kieſen wir.
0,3369 an din ſelbes libe.
0,3370 ſagan wer dich ze wibe.
0,3371 mit ſchandᵉn habe gemach&.

0,3372 dᵉs din oͮge lachet.
0,3373 des mahteſtu baz wêinen.
0,3374 du wirdᵉſ t ze taᵉile den ſtêinen.
0,3375 die muͦſtu uor unſ lidᵉn.
0,3376 wand ſie div e ſolhen wiben.
0,3377 ertaᵉilet andᵉn buchen.
0,3378 du maht unſ niht uerſuchen.
0,3379 mit ualſlichem loͮgen.
0,3380 daz tu haſt gefrûm& tovgen.
0,3381 daz ſchinet andir zware.
0,3382 din reht hilf& dir undare.”
0,3383 Diu maget began antwrtē.
0,3384 mit ſenftlichen worten.
0,3385 ia hete ſie die zunge.
0,3386 in ſuzze rede betwngen
0,3387 [ſie] ſprah. “ich en han des niht getan.
0,3388 daz ich habe todes wan.
0,3389 got weiz min unſchuldᵉ.
0,3390 unde han ich ſine hulde.
0,3391 ſo muz min rat werdᵉn.
0,3392 ernelat mih niht erwerden.
0,3393 han aue ich geſundet.
0,3394 daz ich ſo bin erzundet.
0,3395 mit werltlikem vîure.
0,3396 ſin gnade iſt ſo tivre.
0,3397 daz erz wol mak erzeigen.
0,3398 ſwer ſih zeſunden wil neigen.
0,3399 dᵉr nedarf den ualſliken ſin.
0,3400 niht uerlazzen anin.
0,3401 ſih ſelben er betruge.
0,3402 ſwer mit im dᵉheinluge.
0,3403 gedaᵉhte beherten.
0,3404 erne lie mich nie uerwerten.
0,3405 uon iemaᵉnſ unzuhten.
0,3406 daz wil ich hie gerihten
0,3407 allem diſem geſinde.
0,3408 dı ͮ urteil iſt mir linde.
0,3409 wād die mih hiute hie ſehent.
0,3410 hernah ſie dᵉs ieheNT.
0,3411 daz got der ſterker ſi.”
0,3412 daz wazzer daz ſtunt ir bi.
0,3413 nu hub ſie uf undᵉ tranch.
0,3414 ane ſtritlichen wanch.
0,3415 ſo uil daz ſie des iahen.
0,3416 die daz gerihte ſahen.
0,3417 daz ſis alle gnuch duhte.
0,3418 ir antlutze ir do luhte.
0,3419 michels baz denne e.

0,3420 ez en tet ir niender wê.
0,3421 ſie ne liezzen ſie niht geſten.
0,3422 ſien muſe ſibenſtunt g[en]
0,3423 umbe dᵉn altaᵉr̂e.
0,3424 do erzaigeten ir gebaᵉre.
0,3425 daz ſie nihtenſwar.
0,3426 vnd ir oͮch arges niên war.
0,3427 do begaben ſies alle.
0,3428 mit leidᵉ ioh ir ſele ualle.
0,3429 daz ſie die lieben gotes brut.
0,3430 erbelget haᵉten uber lvt.
0,3431 Leide ſahen in die herren
0,3432 v̄ uorhten inz gewerren.
0,3433 daz ſie die maget here.
0,3434 gemuten ie ſo ſere.
0,3435 v̄ ſie zeihte heten getriben.
0,3436 do ſie an allen ir liden.
0,3437 gantze was beſtanden.
0,3438 ſwie ſie doh erchanden.
0,3439 daz ſie trvch daz kindelin.
0,3440 uon wanne daz mohte ſin.
0,3441 dᵉs nam ſie groz wnder.
0,3442 diu reine gedaht dar under.
0,3443 wie ſie uon dem taᵉidinge.
0,3444 ir gantze ere ſcholte bringen.
0,3445 ia uor hte ſie die uertane
0,3446 daz ſie mit boſem arch wane.
0,3447 dannoh furten ir haz.
0,3448 rihten wolte ſie baz.
0,3449 do ſŵr ſie dᵉn gⁱmmigen livten.
0,3450 bi allen gotes truten.
0,3451 die zehiemel heten reſte.
0,3452 inder gotlichen ueſte.
0,3453 da nie oͮge geſah.
0,3454 ſorgē noh ungémach·
0,3455 uon deheiner unchrefte.
0,3456 ſie ſŵr bi der herſchefte.
0,3457 die got vater ſelbe hat.
0,3458 zedes gebote ſtat.
0,3459 der liehte ſunne. v̄ dᵉr mane.
0,3460 daz ſie ualſkes ane.
0,3461 an allen zwjuel wâre.
0,3462 der werche v̄ dᵉr gebaᵉre.
0,3463 unt ir libeˢ burde.
0,3464 nie bekuch& wrde.
0,3465 uon deheines mannes gelpfe.
0,3466 “got” ſprah ſie “mir ſo helfe.
0,3467 anme ivngeſten urteîle.”

0,3468 do iahen ſie mit heile.
0,3469 ſie wolten ſis uerwizzen.
0,3470 mit dienſte ſie ſih flizzen.
0,3471 daz ſie zir hulden kamen.
0,3472 v̄ ir die ſwaᵉre benamen·
0,3473 di ſie haᵉten ir getan.
0,3474 mit redᵉ v̄ mit boſem waN.
0,3475 Dıͮ gute ſant marie.
0,3476 diu uon ſundᵉn frie.
0,3477 vnt iemer unberur&.
0,3478 wart wider gefur&.
0,3479 in ir êigen herberge.
0,3480 ſus hete dı ͮ gotes werde.
0,3481 mit dᵉr zeſwē ir kindes.
0,3482 des ubeln ingeſindes.
0,3483 nit wol uberwnden.
0,3484 die rehte gedenchen chundᵉn.
0,3485 die ſprachen daz daz ſelbe dinch.
0,3486 uber allen irdiſken rinch.
0,3487 muſe hernah erſchellen.
0,3488 v̄ mohte iſrh̸ wol gevellen.
0,3489 E iN keiſer was bi den citen.
0,3490 ein gwaltiger uoget wîten.
0,3491 auguſtus was er genamet.
0,3492 der hete dı ͮ riche elliu enſam&.
0,3493 in ſinen gewalt betwngen.
0,3494 dı ͮ taten v̄ ſungen.
0,3495 ſwaz er eine gebot
0,3496 nu fordert er daz golt rot.
0,3497 uon aller werlte gliche.
0,3498 uon allen ſteten v̄ allē riche.
0,3499 uon ieglichem lante.
0,3500 ſilber wízze wol gebrante.
0,3501 cinſes wolt er niht enbern.
0,3502 niemen getorſt in entwern.
0,3503 ſwes ſin wille wart ennein.
0,3504 in ſo gᵒzzen eren er ſchêin.
0,3505 do div niwe herſchaft er ſchal.
0,3506 uber berge vnd uber tal.
0,3507 daz gebóte muſe er⸗gan.
0,3508 an wider ſtrit v̄ ſunder wan.
0,3509 daz ahten die rihtaᵉre.
0,3510 uon rome diu ſo maᵉre.
0,3511 dᵉnnohc was v̄ ſo here.
0,3512 nû iſt ſie genidert ſere.
0,3513 ein lantgraue hiez cýrîn.
0,3514 uon ſýria. dem lande ſin.
0,3515 eines buches dᵉr began.

0,3516 da ſatzet er die ivden an.
0,3517 v̄ ſchuf die wirte an ſcriben.
0,3518 v̄ di livte dazu triben.
0,3519 daz ſie an die chrone daᵉhten.
0,3520 und ir urkunde braᵉhten.
0,3521 an dem gelobetē zite.
0,3522 uber die lantſchaft wite.
0,3523 nieman was ſo mahtich.
0,3524 ſo riche noh ſo ahtich
0,3525 [er]ne mvſe den zinſ geben.
0,3526 den frone hor[t] [erheb]en.
0,3527 v̄ den kamer ſchatze meren.
0,3528 dem rîchen kei⸗ſer zeeren.
0,3529 die da uz waren gevarn.
0,3530 die ilten heim daz bewarn.
0,3531 daz ſie iht beliben.
0,3532 ſine wr⸗den an geſcriben.
0,3533 zu ir chunne v̄ ir magen.
0,3534 da ſi oͮh daz ſilber gaben.
0,3535 daz drie pfennin⸗ge wach.
0,3536 ſo ez uf dᵉr wage gelach.
0,3537 daz gapein ieglich man.
0,3538 dᵉr daz leben wolte han.
0,3539 die ſich begunden weren.
0,3540 die erſlugen die ſergen.
0,3541 die daz gelt enpfiengen.
0,3542 v̄ fur die furſten giengen.
0,3543 mit cinſlichem horte.
0,3544 ſie brahten in ſinem worte.
0,3545 grozze guldine ſule.
0,3546 v̄ geladᵉn mule.
0,3547 v̄ wâgene alſo ueſte.
0,3548 die daz geſmi⸗de beſte. [...]
0,3549 do wart ein chreftiger fride.
0,3550 diu ſwert uerſlugen die ſmide.
0,3551 bediu ſpîezze vn̄ ſper.
0,3552 done was dehein her.
0,3553 daz iênder dᵉs gedaᵉhte.
0,3554 daz ez ſtrite oder uaᵉhte.
0,3555 done was niht urliv̂ge.
0,3556 bides mer eſ piv̂ge.
0,3557 noh en ne⸗hêin nit geſchelle.
0,3558 mit grozer ebenhelle.
0,3559 vn̄ harte fridliche.
0,3560 ſtunden elliu riche.
0,3561 dı ͮ ſenfte v̄ diu ſtille.
0,3562 dı ͮ waſ des kindeſ wille.
0,3563 daz bi dᵉr magede waſ uerholn.

0,3564 daz man begunde zoln.
0,3565 die breiten werlt alliche.
0,3566 v̄ ſich loſte mannekliche.
0,3567 mit gewaᵉge drier pfennînge.
0,3568 daz ſint alſ ich gedinge.
0,3569 die uil heren namen drie.
0,3570 die unſ machent frie.
0,3571 uon des uiandᵉſ bandᵉ.
0,3572 v̄ ſelnt unſ ſiner handᵉ.
0,3573 der ein keiſer iſt dᵉr wáre.
0,3574 himelſ vnd der erde zwáre.
0,3575 michel reht. waſ daz.
0,3576 do er nahwendik waſ.
0,3577 daz ſtaᵉt[er] fride wrdᵉ.
0,3578 und die ſchalklichen burde.
0,3579 abe m[u]ſen ſlifen.
0,3580 diu rebe began do rifen.
0,3581 da wir dᵉn w[i]ntruben.
0,3582 ſcholten abe chluben.
0,3583 danne unſ fl[ô]z daz wîzzot.
0,3584 daz den ewigen tot.
0,3585 zefur& v̄ g[n]ade tuͦt.
0,3586 daz iſt daz ſin here blut.
0,3587 Andem l[eb]entigen buche.
0,3588 ſcriben er unſ geruche.
0,3589 an ſi[ne]r holdᵉn ſtat.
0,3590 da er di rehten hat geſat.
0,3591 die ſih d[e]s werent mit ſunden.
0,3592 die ſint ſere gebunden.
0,3593 v̄ uerlieſent oͮh daz leben.
0,3594 ſo maᵉhten wir gerner geben.
0,3595 den cinſ den drin genennen.
0,3596 got der kan wol erkennen.
0,3597 ob wir in rehte meineN.
0,3598 ſo wir die brode under neigeN·
0,3599 Do der cinſ waſ geſamenot.
0,3600 als ez dᵉr zei⸗ſer gebot.
0,3601 v̄ daz ufgeleit wart.
0,3602 ſwer ſih dar an niht bewârt
0,3603 daz er daz gelubdᵉ erfulte.
0,3604 der fraᵉuel er engulte.
0,3605 v̄ muſe daz hoͮbet flieſen.
0,3606 ioſep begunde kieſen.
0,3607 v̄ gedenchen in ſiner ahte.
0,3608 war er cheren maᵉhte.
0,3609 da er wrdᵉ zinſhaft.
0,3610 do bewiſte in gotes chraft.
0,3611 daz er zebetlehem ſcholte.

0,3612 wand chriſt da erſchinen wolte.
0,3613 done beiter nîenmere.
0,3614 er ſprah zedᵉr magedᵉ here.
0,3615 “diſe redᵉ mak niht langer geſtan.
0,3616 daz unſer gnozze hant getan.
0,3617 daz ſchuln oͮh wir tun zwar[e]
0,3618 wand [ez] unſ ſcadᵉn gebaᵉr̂e.
0,3619 ob wirz uber ſaᵉzzen.
0,3620 v̄ des gebotes uergaᵉzzeN.
0,3621 nu ſcholt du froͮe· gehugen.
0,3622 war wir iarlichen mugen.
0,3623 unſern hoͮbetzins bringen.
0,3624 daz wir ân fraᵉiſe gedingen.
0,3625 da ce der rihtaᵉre gêinwrte.”
0,3626 diu maget im do antwrte.
0,3627 “des endarf du niht fragen.
0,3628 unſir friunt undᵉ unſer magen.
0,3629 die ſint uon bethlehē chomen.
0,3630 da ſchuln wir iarliche wonen.
0,3631 mit dᵉr ſelben urteile.
0,3632 die in die burgaᵉre zeheile.
0,3633 vnt ze rehte wellent ſprechen.
0,3634 wie ſcholten wir die zebrechen.
0,3635 ſinnes ſchulen wir walten.
0,3636 vn̄ unſer é behalten.
0,3637 éman unſ des libeſ roͮbe.
0,3638 vil wol ich daz gloͮbe.
0,3639 daz ich bi mínem geſlaᵉhte.
0,3640 miſſetun nîen maᵉhte.”
0,3641 ioſebe geuîel dı ͮ rede wol.
0,3642 erſprah· “wie gerne ich dir uolgen ſchol
0,3643 mih dunchet daz wir ceharte.
0,3644 haben gelenget diſe uarte.
0,3645 ſin waᵉr̂e uolleklichen zit.”
0,3646 do cherte diu niftel dauit.
0,3647 gêin betlehē die ſtrazze.
0,3648 ſie wolte ſih brieuen lazzen.
0,3649 froͮde vnde wnne.
0,3650 [...]
0,3651 muſe ir da begegene.
0,3652 uon des kindes ſegene.
0,3653 ſie fur dar froliche.
0,3654 ir dienten willekliche.
0,3655 der engel geſindᵉ guͦt.
0,3656 uon dᵉn [waſ ] ſie wol behvͦt.
0,3657 der himiliſke uater guter.
0,3658 der wolte do ſine muͦter.
0,3659 chumftiger dinge.

0,3660 an ein en⸗de bringē.
0,3661 ein grozziu toͮgen.
0,3662 div ſant er ir ze oͮgen.
0,3663 die anders niemen ſach.
0,3664 wand ſie di ſcham nîe zebrah.
0,3665 magedlicher gute
0,3666 unt in der kivſche blute.
0,3667 bi dem wege ſah ſie ſtân.
0,3668 bediu wib vndᵉ man.
0,3669 ietwederthalben zenſi⸗ten.
0,3670 engegen ir ſo witen.
0,3671 ein uolch vnt ein ſchar.
0,3672 diu chom uil truriklichen dar.
0,3673 die wnden die hende.
0,3674 in iſinine gebende.
0,3675 waren ſie geſlozzen.
0,3676 mit zaᵉheren begozzen.
0,3677 ſie chlageten unmazze.
0,3678 anderhalp der ſtrazze.
0,3679 ſtuͦnte ein ſchar tugentliche.
0,3680 harte froͮderiche.
0,3681 lieht unt ſicher uor leidᵉ.
0,3682 ſie heten uolle wêidᵉ.
0,3683 wnneklichiu ſpil.
0,3684 alles liebes v̄ eren uil·
0,3685 ſie waren ſchone gechleit.
0,3686 in wizzer waᵉte gemeit.
0,3687 Joſebe ſie do ſagete.
0,3688 waz ſie geſehen habete.
0,3689 uon dᵉn zwein ſcharen.
0,3690 der liehten v̄ der miſſeuaren.
0,3691 daz geloͮbet er trage.
0,3692 vndᵉ entwalte mit der frage.
0,3693 wie dem dinge mohte ſin.
0,3694 dᵉs erſcham⸗te ſich diu kunigin.
0,3695 do ſie daz maᵉre uerlie.
0,3696 uf dem wege ſie ergie.
0,3697 ein knae ſchone ân bart.
0,3698 ir geuerte er do wârt.
0,3699 daz waſ ein kint luſſam.
0,3700 als ez uon rehte gezam.
0,3701 dem geſindᵉ uor gote.
0,3702 daz ceſinem gebote.
0,3703 iemer ſtat v̄ iemer uert.
0,3704 wan ez fur in niht liebes gert.
0,3705 in dem bildᵉ erſchêiner.
0,3706 ſam er dᵉr liute waᵉre einer.
0,3707 die zebetlehem wolten.

0,3708 v̄ da zinſen ſcholtē.
0,3709 des ſelben heten ſie wan.
0,3710 v̄ ſahen in gerne mit in gan.
0,3711 do taten ſie redᵉ genuge.
0,3712 alſo ſuͦzze v̄ gefuge.
0,3713 uon der naheten herſchaft.
0,3714 von gotes gute v̄ ſiner chraft[.]
0,3715 ir herze waren reine.
0,3716 in rehter minne gemeine.
0,3717 do ſprah dᵉr iungelinch.
0,3718 “ich horte wol daz taᵉid[inch][.]
0,3719 daz e waſ under iv.
0,3720 do ich chom gegange[n] zu iv.
0,3721 uon dᵉn gwaltigen toͮgen.
0,3722 dı ͮ maᵉhte ioſeph wol geloͮben.
0,3723 daz ſin ſin fremdliche ſtat.
0,3724 zedᵉn din⸗gen die got hat.
0,3725 ûf dem wege beſchêin&
0,3726 daz en weiz ich waz meinet.
0,3727 ioſeph hore her [ze] mir.
0,3728 die warheit ſage ich dir.
0,3729 zediv̂te a[n]diſen ſtunden.
0,3730 die die hende ſo wnden.
0,3731 v̄ angeſtliche gebarten.
0,3732 die habent die wíngartē.
0,3733 gotes niht erbuwen.
0,3734 daz muͦz ſie baldᵉ riwen.
0,3735 daz iſt dı ͮ iudiſke diet.
0,3736 dı ͮ die wiſſagen uerrîet.
0,3737 die in da waren geſant.
0,3738 uon des oberiſ ten hant.
0,3739 die habent vil grimmigez muͦt.
0,3740 daz vil unſchuldige blut.
0,3741 daz iſt hinze in gerunnen.
0,3742 ſie [ſ ]int dem hirte entrunnen.
0,3743 mit dᵉm ſi geneſen ſcholten.
0,3744 ob ſiz dienen wolten.
0,3745 ir ubele hat in uerteilet.
0,3746 des gent ſie geſeilet.
0,3747 [mi]t . . . .mit vivrînen bandᵉn.
0,3748 innoten v̄ grozzē ſchanden.
0,3749 ſint ſie iemer beſtricket.
0,3750 ir ere div iſt genicket.
0,3751 v̄ beriht& ſih nîenmere.
0,3752 dᵉs chlageten ſie alſo ſere.
0,3753 die andᵉrhalp da froͮde hant.
0,3754 v̄ in liehter wate ſtant.
0,3755 daz ſint die becherten.

0,3756 die got wilen erten.
0,3757 die enpfahent nuͦ goteˢ ſvn.
0,3758 der in ſin gnadᵉ wil tun.
0,3759 die belibent niht zeder winſter.
0,3760 ſie gahent uon dᵉr vinſter.
0,3761 in die liehten ſunne.
0,3762 v̄ badent ſih vz dᵉm bᵛnne.
0,3763 da allez meil uerſwindet.
0,3764 vndᵉ ſie der geiſt enbindet.
0,3765 uon totlichem gebende.
0,3766 der iuden miſſewende.
0,3767 diu wirt dᵉr heidenſchefte tr[oſt].
0,3768 der tîeuil garwet [ſ ]inen roſt.
0,3769 da er die ver[w]orhten.
0,3770 enpfahet diegotes uorhten.
0,3771 níen well[en]t lernen.”
0,3772 ioſeph dᵉr horte gerne.
0,3773 daz er im di[e] [r]ede ſo beſchîet.
0,3774 die iſrahelíſkē diet.
0,3775 die bega[n] [e]r weinen heîzze.
0,3776 daz ſie habrahames geheizz[e].
0,3777 alſo ſcholte uerlieſen.
0,3778 v̄ den ewigen tot kieſeN.
0,3779 bedaz div rede was getan.
0,3780 dᵉrabent begundᵉ anegan.
0,3781 diu ſunne nidᵉr ſigen.
0,3782 dı ͮ naht dᵉn tach uertriben.
0,3783 alſ in do geſweich daz lieht.
0,3784 ioſep dᵉr getruote nieht.
0,3785 uolchomen an die ſtat.
0,3786 unſer froͮen er gebat.
0,3787 daz ſie geruhte undᵉr wegen.
0,3788 ane ein bette ſih gelegen.
0,3789 untze andᵉn andᵉrn morgen.
0,3790 do dwngen ſie die ſorgen.
0,3791 daz ir maᵉitweſendᵉr lip.
0,3792 wol erkante ſine zit.
0,3793 ſie ſprah “ſwie ſpaᵉtez unſ werde.
0,3794 wirne ſchulen die herberge.
0,3795 anderſwa niendᵉr ſuchen.
0,3796 wil ſin got gervcheN.
0,3797 wan indauidis purge.
0,3798 uil lihte ez unſ ſcade wrde.
0,3799 ſcholten wir anders iendᵉr ſin.
0,3800 erfull& ſint die tage min.
0,3801 daz ich muter werdᵉn ſchol.
0,3802 daz iſt inminer ahte wol.
0,3803 ich bringe dᵉn gewaltigen wirt.

0,3804 dᵉn ſin eigen div gebirt.
0,3805 als er mir herre gebot.
0,3806 uol varn muͦz ich durh die not.”
0,3807 alſ ez umbe mitte naht wart.
0,3808 do gab der magedᵉ inuart.
0,3809 betlehême ir gruzſal.
0,3810 do ne mahte oͮh dı ͮ ir zal.
0,3811 niht langer haben friſt.
0,3812 der uorgewiſſagte chriſt.
0,3813 wolte ſelbe do zeigen.
0,3814 daz ſih dᵉr himel neigen.
0,3815 ſcholte zu der . . .er erde.
0,3816 do in gebar div werdᵉ.
0,3817 Div froͮe entwêlen [muſe][.]
0,3818 bi einer ſmaᵉhen chluſe.
0,3819 diu himiliſke porte.
0,3820 diegot mit ſinem worte.
0,3821 erwelt unſ ze heile.
0,3822 diu geſah ineinem ſtêine.
0,3823 ein vil wenigez luͦch.
0,3824 ir wille ſie dar getruch.
0,3825 daz ſie dar in trat.
0,3826 v̄ ſich da hete geſat.
0,3827 daz enchom niht uon geſchihte.
0,3828 daz ſie in alrihte.
0,3829 indᵉm vinſteren hol.
0,3830 ſcholte ruͦwen ſo wol.
0,3831 di chriſtes predigaᵉre.
0,3832 die heten uor manigem iare.
0,3833 uor geſcriben v̄ geſaget.
0,3834 wie dı ͮ muter vn̄ maget.
0,3835 alſo ſcholte gebern.
0,3836 undᵉ unſ dᵉſ herrē gewern.
0,3837 der zeuoget wrde gezalt.
0,3838 fur dᵉs tieuels gewalt.
0,3839 do ſie gie inden ſtêin
0,3840 do luhte v̄ erſchêin.
0,3841 ein michel lieht dar inne.
0,3842 gegen der kuniginne.
0,3843 die wile daz ſie da beleib.
0,3844 die vinſter daz lieht uertreib.
0,3845 ſam da ein fiv̂r brunne.
0,3846 oder dı ͮ perhtel ſunne.
0,3847 uertribe daz genibele.
0,3848 uz dem ir geſidele.
0,3849 ſie gebot dem man zehante.
0,3850 daz er ſinen fliz wante
0,3851 heve[a]mmen ze bringen.

0,3852 die ſie in ir dingen.
0,3853 wol bewâren chunden.
0,3854 die hete er ſchiere fundᵉn.
0,3855 rachel hiez diu eine
0,3856 diu gahte zudᵉm ſtêine.
0,3857 ſalome damite gîe.
0,3858 dᵉr herre ſie niht uerlie.
0,3859 untze er ſie brâhte an die ſtat.
0,3860 als diu froͮe gebat.
0,3861 Ioſeph der alte.
0,3862 der uil einvalte.
0,3863 dᵉr ſenfte. vnd der gute.
0,3864 vil lutzel in daz mute.
0,3865 daz er daz allez antruch.
0,3866 wan ſwes diu froͮe ie gewch.
0,3867 v̄ ſwar ſie in wolte ſendᵉn.
0,3868 daz chundᵉ er wol uerendᵉN.
0,3869 Do er under wegen waˢ.
0,3870 do chom dıͮ zit. daz ſie gnaſ.
0,3871 diu geburt ſanfte ergie.
0,3872 wan ſie in ane meil enpfie.
0,3873 v̄ ane ſun⸗de gebar.
0,3874 von rehte ir leidᵉs nien wâr.
0,3875 ir waren die engele bi.
0,3876 die taten ſie ſorgen vrî.
0,3877 do ſie brahte den heilant.
0,3878 der diu irdiſken lant.
0,3879 vnſ ze haᵉile wolte ſcoͮen.
0,3880 iane was ovh bi dᵉr froͮen.
0,3881 nehein werltlicher lip.
0,3882 enweder man noh wip.
0,3883 wirdik was des niemen.
0,3884 da die engele ſcholten dienen.
0,3885 dem gotlichem geſlaᵉhte.
0,3886 wir horen ander heren nahte.
0,3887 groz ere dᵉr werlte chundᵉn.
0,3888 doh mugen wirz niht ergrundᵉn.
0,3889 ia iſt ſin tuſentſtunt me.
0,3890 denne da geſcriben ſte.
0,3891 D[a]z grozze wfen v̄ chlagen.
0,3892 daz andere froͮen [m]uzzen uertragen.
0,3893 ſo ſie gewinnent dı ͮ kint.
0,3894 [d]ı ͮ uon ſunden chomen ſint.
0,3895 daz waſ ir ſeltſaᵉne.
0,3896 ſie was ſin alleſ âne.
0,3897 wan daz kint daz da fur gie.
0,3898 do ſiz cem erſten enpfie.
0,3899 daz brûefte der heilige geiſt.

0,3900 ane ſuntliche uolleiſt.
0,3901 uon ſchul[d]en ſie niht enſwar.
0,3902 do ſie chriſtum gebar.
0,3903 dᵉr [m]it ſiner geînwrte.
0,3904 v̄ maᵉitlicher geburte.
0,3905 [d]ie ſundaᵉre getroſte.
0,3906 v̄ die chriſtenheit erloſte.
0,3907 Ioſeph der heilige man.
0,3908 do er die ammen gewan.
0,3909 er gie zu dem ſteine.
0,3910 do lach diu maget reine.
0,3911 in einem grozzen liehte.
0,3912 iane getruoten ſie mit nîehte.
0,3913 zu ir an die ſtat gahen.
0,3914 da ſie dᵉn glaſt ſahen.
0,3915 von dᵉm ewigen ſuͦnnen.
0,3916 den ſie hete gewnnen.
0,3917 daz kint ſie dicke chûſte.
0,3918 ez lag ir an dᵉr bruſte.
0,3919 daz wenich waſ zeſehen.
0,3920 v̄ uil michel zeie⸗hen.
0,3921 daz den tot uertribet.
0,3922 gêin dem dıͮ erde bibet.
0,3923 daz die berge erſchuttet.
0,3924 daz hete da gehuttet.
0,3925 in einem engen luͦge.
0,3926 ſin muter hete froͮde genuͦge.
0,3927 uon den eren dᵉs waᵉne ich wol.
0,3928 die froͮen an daz liehte hol.
0,3929 getorſten niht ernenden.
0,3930 ſie muſen fur ſendᵉn.
0,3931 dᵉn guten patriarche.
0,3932 ſie wnderote ſtarche.
0,3933 wāne daz lieht bechame.
0,3934 daz got ſelben gezaᵉm̂e.
0,3935 ioſeph mit ſiner kiuſkeite.
0,3936 der gab in dar in geleite.
0,3937 erſprah “liebiu froͮe min.
0,3938 ich han getan den willen din.
0,3939 wil du ſie nu gruzzen.
0,3940 ſo gebîvte daz ſie muzzen.
0,3941 fur din antlutze gen.
0,3942 ich hiez ſie uor dem hole ſten.
0,3943 erloͮbeſtv in die inuart.
0,3944 ſo iſt din ere wol bewart.
0,3945 ir ſin dunchet mich ſo gut.
0,3946 daz du mit in biſt wol behut.”
0,3947 Sie ſprah wie lieb ez irware.

0,3948 ſie ſcholten ſich dauor zware.
0,3949 niht langer ſumen.
0,3950 ſie bat den wech rûmen.
0,3951 deſ richen chriſteſ magedin.
0,3952 diu hîez ſie wilchomen ſin.
0,3953 v̄ bat ſie nider ſitzen.
0,3954 do cherten ſie ir witze.
0,3955 wie ſie daz kint bewarten.
0,3956 ein bat ſie ime garten.
0,3957 v̄ wndᵉn ez mit flizze.
0,3958 in diu tûch ſo wizze.
0,3959 mit lininen vademen.
0,3960 tŵngen ſie ceſamen.
0,3961 den lichiname reine.
0,3962 v̄ daz uil heilige gebei⸗ne.
0,3963 daz unſ git zelone.
0,3964 die untotliken chrone.
0,3965 vndᵉ die engeliſken wat.
0,3966 vnt oͮch niemen verlat.
0,3967 der im wil getruwen.
0,3968 mit ſamet uns wolte er buwen.
0,3969 v̄ dolte daz gebende.
0,3970 uon wiplicher hende.
0,3971 Rachel vnt ſalome.
0,3972 die waren zechindelbetten é.
0,3973 geweſen alle zite.
0,3974 uber die gegen wite.
0,3975 alle wipliche ſite.
0,3976 da ſie gewone waren mite.
0,3977 die waren in chunt durh not.
0,3978 vnſer trehtin in daz gebot.
0,3979 do ſie ſin muter griffen.
0,3980 daz ſie nider ſliffen.
0,3981 zu der erdᵉ fur tot.
0,3982 ir uarwe lieht v̄ rot.
0,3983 diu muͦſe do erbleichen.
0,3984 ſie ſprachen daz ſie daz zeichen.
0,3985 niên mere heten geſehen.
0,3986 v̄ begunde des iehen.
0,3987 in waᵉre dicke geſaget.
0,3988 daz komen ſcholte ein maget.
0,3989 diu ane man gebaᵉr̂e.
0,3990 ſie iahen daz ſie daz waᵉr̂e.
0,3991 der elliu werlte ie gerte.
0,3992 v̄ an der ſie got gewerte.
0,3993 gnaden v̄ ſaᵉldᵉ an ende.
0,3994 ufhuben ſie die hendᵉ.
0,3995 v̄ diu herze ander ſtundᵉ.

0,3996 mit lobſprechentem munde.
0,3997 durh dı ͮ wnder diu ſie ſahen.
0,3998 die chundᵉn ſie wol veruahen.
0,3999 mit gutem ioh richem ſinne.
0,4000 daz gab in div gotes minne.
0,4001 Do hete der riche arme.
0,4002 der mit ſinem arme.
0,4003 aldᵉn himel umbeſlóz.
0,4004 ein ſelidᵉ ſmaᵉ⸗he. vil ungroz.
0,4005 doh er waᵉre den kungen ſie.
0,4006 er wolt ſih indie chrie.
0,4007 da legen lazzen.
0,4008 da diu rinder uz azzen.
0,4009 dar trugen in die froͮen.
0,4010 ſie muſen wnder ſcoͮen.
0,4011 andem kinde here.
0,4012 der wiſſagen lere.
0,4013 diu wart erfullet dar an.
0,4014 wand er ſih zeîgen began.
0,4015 do ſtunt ein eſel v̄ ein rint.
0,4016 daz keiſerliche kint.
0,4017 daz erkanten [ſie] bediv.
0,4018 got der gab in undᵉr div.
0,4019 einen uer[ſta]ntlichen muͦt.
0,4020 v̄ dᵉr ſin wart in ſo guͦt.
0,4021 ſie [vî]elen nidᵉr andiu knîe.
0,4022 daz geſcah dauor nîe.
0,4023 [ſi]e erten ir ſchepfaᵉre.
0,4024 daz duten ir gebaᵉre.
0,4025 v̄ daz da komen waᵉre.
0,4026 aller werlte herre.
0,4027 deſ wndᵉrot verre.
0,4028 die ammen v̄ oͮh dᵉn griſen.
0,4029 mit lobe begundᵉn ſie briſen.
0,4030 daz dı ͮ ſinneloſen tiêre.
0,4031 uerſinneten ſih ſo ſchîere.
0,4032 der milten gotes gute.
0,4033 der maᵉit muter gemute.
0,4034 ſtunt in richer froͮde.
0,4035 durh dᵉs kindes beſchoͮ⸗de.
0,4036 daz ſie ſah. v̄ umbevie.
0,4037 daz ſie chuſt. vn̄ ti⸗gen lîe.
0,4038 v̄ an ir bruſte lêite.
0,4039 dᵉr engel ſchare chomen gereite.
0,4040 v̄ waren ir dienſthaft.
0,4041 durh die nıwͮegeborn herſchaft.
0,4042 Armiv liûte nahen lagen.
0,4043 die ir uiheſ pflagen.

0,4044 an der heren nahte.
0,4045 mit geſelleklicher wâhte.
0,4046 ſie trugen kolben v̄ bogen.
0,4047 do chom ein engel geflogen.
0,4048 zv in mit grozzem glaſte.
0,4049 ſie erkomen uon dᵉm gaſte.
0,4050 er troſte ſie v̄ ſaget in maᵉr̂e.
0,4051 wie der heilant geborn waᵉr̂e.
0,4052 er ſprah “ıwͮer ſorgen ir lat.
0,4053 ich chundᵉ ı ͮ waz got hat.
0,4054 nu gnaden begangen.
0,4055 er hat an ſih enpfangen.
0,4056 daz b[ild] ſiner hantgetat.
0,4057 durh dᵉn uaterlichen rat.
0,4058 daz er die werlt alle.
0,4059 erloſe uon dᵉm ualle.
0,4060 dᵉn der eriſte menniſke tet.
0,4061 uz der wnneklichen ſtet.
0,4062 in ditze chlagliche tal·
0,4063 nu iſt dı ͮ ſchulde v̄ der ual.
0,4064 adameſ gar uerchorn.
0,4065 iv iſt dᵉr heilant geborn.
0,4066 mit fleiſke v̄ gebeine.
0,4067 dı ͮ froͮde iſt gemeíne.
0,4068 der ſchult oͮh ir geniezen.
0,4069 daz die wiſſagen gehiezzen.
0,4070 ıwͮern altfordᵉrn.
0,4071 daz iſt nu ſihtich wordᵉn.
0,4072 Cebethlehem ſchult ir gan.
0,4073 da uindet ir ſundᵉr wân.
0,4074 in einer krie daz kint.
0,4075 deſ enſamet elliv riche ſint.
0,4076 v̄ die reinen muter dabi.
0,4077 ein urchundᵉ iv daz ſi.
0,4078 der troſtlichen warheit.
0,4079 die ich iv han furgeleit.”
0,4080 alſ er [in] daz geſagete.
0,4081 in die lufte er ſih gehabete.
0,4082 gein den himeliſken tuͦren.
0,4083 daz ſie in chume churen.
0,4084 do komen enkegin im ſa.
0,4085 mit michel⸗re menige da.
0,4086 die chore ſines geſindes.
0,4087 der uf der erde indes.
0,4088 erſchinen geruhte.
0,4089 v̄ deſ men[ni]ſken heil ſuhte.
0,4090 ſie huben uf un̄ l[ob]eten got.
0,4091 ſ [in]ı ͮ wndᵉr. v̄ ſin gebote.

0,4092 ſin gnadᵉ v̄ ſine gute.
0,4093 mit frolichem gemute.
0,4094 v̄ mit liebe ſungen [ſie] do.
0,4095 “Gloria inexelſis deo.”
0,4096 Die hirte redeten undᵉr in.
0,4097 “wir ſchulen den unſern ſin.
0,4098 cheren hince chriſte.
0,4099 wîe zaᵉme unſ dᵉhein friſte.
0,4100 daz unſ dᵉr engel hat geſaget.
0,4101 uon dem kindᵉ v̄ der maget.
0,4102 daz ſchv⸗len wir gerne ſehen.
0,4103 v̄ gote oͮh beiehen.
0,4104 ſiner manchualten wnder.”
0,4105 ennêin wrden ſie dar under.
0,4106 ob in davidis purge.
0,4107 daz zeichen fundᵉn wrde.
0,4108 ſo ſcholte ſie wol geluſten.
0,4109 daz ſie daz tuͦch chuſten.
0,4110 da der werlt urloſare.
0,4111 mit bedeket waᵉre.
0,4112 do furen ſie ilande.
0,4113 chriſt ſi dar geſandᵉ.
0,4114 daer kint kintlichen lach·
0,4115 v̄ ſin diu reine pflach.
0,4116 alſ ſie daz erſahen.
0,4117 ſie vielen enallen gahen.
0,4118 dᵉr herſcefte zefuͦzzen.
0,4119 mit zaᵉhern alſo ſuͦzzen.
0,4120 ſie ſazten ſih andiv kníe.
0,4121 owe. wîe liebez in ergîe.
0,4122 da ſie in v̄ die froͮen·
0,4123 enſamet muſen ſchoͮen.
0,4124 uon herzen rieffen ſieſ an.
0,4125 v̄ cherten frolichen dan.
0,4126 widᵉr zuͦir hute.
0,4127 ſus troſte ſie got der guͦte.
0,4128 Do chriſt der waᵉre hirte.
0,4129 ſine botſchaft beſcherte.
0,4130 den hirten alſo ſmaᵉhen.
0,4131 do waren da uerre v̄ nahen.
0,4132 manige riche kunige.
0,4133 v̄ herzogen frumige.
0,4134 die herliche lebeten.
0,4135 v̄ den eren ſwebeten.
0,4136 den ſanter niht den engel ſin.
0,4137 daran lîez [er] weſen ſchîn.
0,4138 daz nîemen iſt ſo arme.
0,4139 der ſin zuhte wil bewarne.

0,4140 ſo nidᵉr noch ſo ringe.
0,4141 ſtat der ſin gedinge.
0,4142 uaſte an unſern trehtin.
0,4143 er muͦze im willekomen ſin.
0,4144 niem̄ im uerſmahet.
0,4145 der zu ime gahet.
0,4146 v̄ die ſundᵉ durh in lat.
0,4147 dᵉr uindet oͮh hilfe v̄ rat.
0,4148 daz er den tieuil enpflivhet.
0,4149 an dᵉm menniſken got nien ſchivhet.
0,4150 wân unguͦte v̄ unreht
0,4151 iegl[ic]h guter iſt ſin chnecht.
0,4152 der diemutez herze treit.
0,4153 dem iſt ſin gnadᵉ bereit.
0,4154 er iſt oͮh dᵉr beſte hirte.
0,4155 des ſchaf der raᵉzze wolf uerbirte.
0,4156 wā er ſie beſchermen mak.
0,4157 v̄ behuͦte ſie naht v̄ tach.
0,4158 uor allerſlahte leide.
0,4159 v̄ git die ewîgen weide.
0,4160 Daz chriſt uf dem ueldᵉ.
0,4161 die armeklichen ſelde.
0,4162 indem ſteine wolte haben.
0,4163 v̄ daz geruhte uertragen.
0,4164 daz er inder krie gelach.
0,4165 dı ͮ re⸗de duten wol mach.
0,4166 die ſinen diemûte.
0,4167 v̄ die manchualten gute.
0,4168 die unſ zeiget ſine lere.
0,4169 er iſt der ſteine vil here.
0,4170 der ane menniſken hant.
0,4171 uon der uelſinen want.
0,4172 geſnîten wart ane meile.
0,4173 v̄ diu werlt uon dem têile.
0,4174 wart elliv behullet.
0,4175 bedecket v̄ erfullet.
0,4176 daz bezeichent dᵉr luͦch.
0,4177 da in ſin mûter intruch.
0,4178 fri iſt er uon ſunden.
0,4179 ſin gewalt ſo groz zallen ſtunden.
0,4180 daz in niemen mak gemezzen.
0,4181 des ſchulen wir niht uergezzen.
0,4182 er iſt aller ſteine beſte.
0,4183 erne lat die gruntveſte.
0,4184 niht ual⸗len noh wichen.
0,4185 er wolte ſich gelichen.
0,4186 un⸗ſerre armicheit.
0,4187 an der brodᵉn menniſkeit.

0,4188 dar umbe daz er unſ erhube.
0,4189 uon menneſklicher trûbe.
0,4190 v̄ unſ gaᵉbe ſin riche.
0,4191 mit dᵉn engelen gliche.
0,4192 In chriſtes natiuitate.
0,4193 geſchahen vil drate
0,4194 ſiben grozziv zeichen.
0,4195 dı ͮ ſchulen unſ wêichen.
0,4196 daz wir unſir ſinne.
0,4197 cheren ceſiner minne.
0,4198 ditze waſ daz eîne.
0,4199 daz ſich erhub ſeine.
0,4200 ein rinch umbe die ſunnē.
0,4201 do ſie waſ uf errunnen.
0,4202 der rinch waſ guldin v̄ rot.
0,4203 alſ ez dᵉr heilant gebot.
0,4204 glantze michel v̄ wite.
0,4205 daz enwart e noh ſite.
0,4206 andem himel geſehen.
0,4207 ſo wir horen iehen.
0,4208 dᵉs himelſ herren zeigte daz.
0,4209 daz er ie baz vnde baz·
0,4210 unſ armen wolte froͮen.
0,4211 ſin wnder liez er ſchoͮen.
0,4212 ir wizzet oͮh umbe daz golt.
0,4213 dᵉr trube ez niht uerdolt.
0,4214 [...]
0,5111 Do ſciſmatis tempeſtas.
0,5112 drivzehen iâre geſtandᵉn waſ.
0,5113 bi dem pabeſ alexander.
0,5114 daz drie herren ander.
0,5115 ŵrren ime dᵉn ſtule.
0,5116 daz er wiſelos fûre.
0,5117 uf dᵉm lande vnt uf dem mere.
0,5118 mit vil lutzelem here.
0,5119 do dı ͮ romiſkiu riche.
0,5120 ſtunten gewalticliche.
0,5121 in deˢ keiſer fridᵉricheſ hant.
0,5122 vnt er polan daz laNT
0,5123 betwanch mit heruerte.
0,5124 da im got ſigeſ gewerte.
0,5125 do. wrden div lîet ellı ͮ driu.
0,5126 ge[t]ih⸗[te] undᵉr div.
0,5127 daz erſte daz ſaget
0,5128 uon dᵉr ewigen maget.
0,5129 wie ſie ir muͦter gewân.
0,5130 bi einem vil werdᵉn man.
0,5131 der ioachim geheizzen iſt.

0,5132 daz ander zelet die friſt.
0,5133 daz ſie [wa]rt gemahelo[t]
0,5134 alſ der heilant gebot.
0,5135 daz dr[i]tte ſaget daz ſ[ie] [geb]ar
0,5136 der [himel] [v]nt erde gar
0,5137 uf[ha]b[et] [...]

